
پوخته  

د.سوپا سلام رشید

وه به رهێنانى راسته وخۆى بیانى یه كێكه  له  جۆره كانى وه به رهێنان كه  سه رجه م ئه و پرۆژانه  له  خۆده گرێت كه 
خاوه ندارێتى و به ڕێوه بردن و دامه زراندنى له لایه ن وه به رهێنێكى بیانیه وه یه  جا خاوه ندارێتی هه مووه كى پرۆژه كه  بێت
یاخود هاوبه شى،ئه مه ش له  رێگه ى به گه ڕخستنى سه رمایه  نه ختینه ییه كه یه وه  بێت یاخود ئاسته  زانستیه كه ى یاخود
لێوه شاوه ییه كه ى بێت،جارى واهه یه  ئه م وه به رهێنانه  له لایه ن كه سێك یاخود دامه زراوه یه ك یاخود لقى
كۆمپانیایه كه وه  ئه نجامده درێت و ئامانحیش له م پرۆسه یه  ده سكه وتى ئابووریه  له  داهاتوودا بۆ وڵاتى خانه خوێ و
وه به رهێنه ره  بیانیه كه . له م روانگه یه وه  ئه م توێژینه وه یه  ئامانجیه تى قه باره ى وه به رهێنان به گشتى و وه به رهێنانى
راسته وخۆى بیانى به تایبه تى له  پارێزگاى سلێمانى بخاته ڕوو له ماوه ى ساڵانى (2006- 2024)، ئه م توێژینه وه یه 
پشتى به ستووه  به  شێوازى وه سفی له رێى به كارهێنانى خشته كان و ئاستى به شداریكردن (نسبه  المساهمه )
له گه ڵ تێكڕاى گه شه ى كه ڵه كه بوو (معدل النمو المركب)، به  پشت به ستن به  داتاى لایه نه  په یوه ندیداره كان و
به كارهێنانى پرۆگرامه  ئامارگیرییه كان(R SOFTWARE) بۆ فۆڕمى راپرسیه كان به  ئامانجى دۆزینه وه ى قه باره ى
كارتێكه ره كانى سه ر وه به رهێنانى راسته وخۆى بیانى،توێژینه وه كه  گه یشتووه  به كۆمه ڵێك ده ره نجام له وانه ش، ژماره ى
پرۆژه كانى وه به رهێنانى راسته وخۆى بیانى له  پارێزگاى سلێمانى له  ئاستێكى زۆر نزمدایه ، به جۆرێك رێژه ى به شداری
پرۆژه كانى وه به رهێنانى راسته وخۆى بیانى له  سلێمانى له  كۆى گشتى پرۆژه  بیانیه كانى هه رێم نزیكه ى له 
(5.3%)ى پیكهێناوه ، هه روه ها رێژه ى به شدارى سه رمایه ى وه به رهێنانى راسته وخۆى بیانى له  پارێزگاى سلێمانى له 
كۆى گشتى سه رمایه  بیانیه كانى هه رێم ته نها له  (0.5%) له  خۆى گرتووه  له  كاتێكدا له  پارێزگاى هه ولێر نزیكه ى له 
(99.4%)، هه ر به  گوێره ى ئه و ده ره نجامانه ى پێیگه یشتووه  لاوازى رۆڵى بانكه كان و كه مى قه باره ى خواستى بازاڕى
سلێمانى و هه موارنه كردنه وه ى یاساى وه به رهێنان و ناڕۆشتنى له  سیاسه تى ئابوورى و بوونى رۆتیناتى ئیدارى و
ناجێگیرى بارودۆخى سیاسی پشكى شێریان به ركه وتووه  له  نێو ئه و كارتێكه رانه ى كه  بوونه ته  هۆكارى كه مبوونه وه ى
وه به رهێنانى راسته وخۆى بیانى له  پارێزگاى سلێمانیدا،بۆیه  توێژینه وه كه  چه ند پێشنیارێكى خستووه ته ڕوو له 
گرنگترینیان خۆى ده بینێته وه  له  دروستكردنی ژینگه یه كى له بار بۆ وه به رهێنان كه  هه رسێ خاسیه تى (شه فافی و
هه ماهه نگى و بزاوتن)ى له  خۆگرتبێت،هاوشان له گه ڵ فه راهه مكردنى ژێرخانێكى ئابوورى تۆكمه  و ده سته به ركردنى
هاوسه نگی سیاسی و ئیدارى بۆ پارێزگاى سلێمانى بۆ ئه وه ى وه به رهێنى بیانى سڵ له  به گه ڕخستنى
سه رمایه كه ى نه كاته وه  له  وه به رهێنانى راسته وخۆى بیانى له  پارێزگاى سلێمانیدا. وشه ی سه ره كیه كان: وه به رهێنان،

وه به رهێنانى راسته وخۆى بیانى ، تێچووى پرۆژه كان، ده ستكه وتى پرۆژه ك

پێشه كى

وڵاتانى جیهان به گشتى و تازه پێگه یشتووه كان به تایبه تى له  كێبڕكێدان بۆ كشانه وه  و كه مكردنه وه ى رۆڵی حكومه ت
له  ژیانى ئابوورى كۆمه ڵگاكانیاندا، به جۆرێك له  رێگه ى هاندان بۆ وه به رهێنان له  سێكته ره  جیاوازه كاندا ده یانه وێت
قه باره ى (خه رجیه گشتیه كان)ى حكومه ت به  ئه ندازه یه كى باش كه مبه كه نه وه ،ئه مه ش دۆخێكی خولقاندووه  كه  وڵاتێك
شك نابه ین حكومه ته كه ى ته واوى پرۆژه  ئابوورى و خزمه تگوزارییه  گشتیه كانى له  ئه ستۆگرتبێت، له م روانگه یه وه 
وه به رهێنان به گشتى و وه به رهێنانى راسته وخۆى بیانى به  تایبه تى رۆڵى كاریگه رى بینیوه  له  پڕكردنه وه ى ئه و

بۆشییانه ى كه رتى حكومى له  مه یدانه كه دا دروستى ده كات.
له  هه رێمى كوردستان به گشتى و پارێزگاى سلێمانى به تایبه تى ئه گه رچى پرۆسه ى وه به رهێنان به فه رمى نزیكه ى
20ساڵه  هاتووه ته  ناو مامه ڵه  ئابووریه كانمانه وه ، گومانمان نیه  ئه گه ر به  شێوازێكى زانستى وورد ده ستنیشانى خاڵه 
لاواز ه كانى كرابا و هه وڵ بۆ چاره سه ر كردنى بدرایه  و په ره  به لایه نه  ئه رێنیه كانى بدرایه ،ئه وا ده توانرا ئابوورى هه رێم
به گشتى و پارێزگاى سلێمانى به تایبه تى به جۆرێك ڤراژوو ببێت كه  چه ندان قه یرانى ئابوورى چاره سه ر بكردایه .بۆیه 
ئه م توێژینه وه یه  هه وڵده دات گرنگى وه به رهێنانى راسته وخۆى بیانى و له مپه ره كانى به رده مى بخاته ڕوو، هاوكات له 

رێگه ى داتا فه ڕمییه كانه وه  واقعى قه باره ى وه به رهێنانى راسته وخۆى بیانى له  پارێزگاى سلێمانى شرۆڤه  ده كات و 

به راوردى ده كات به  پارێزگاى هه ولێر، له گه ڵ هه موو ئه وانه شدا پێوانه سازى بۆ كارتێكه ره كانى سه ر وه به رهێنانى
راسته وخۆى بیانى ده كات بۆ ئه وه ى وه ڵامى ئه و پرسیاره ى ده سكه وێت"بۆچى له دایكبوونى پرۆسه ى وه به رهێنان
ده گه ڕێته وه  بۆ سلێمانى،كه چى قه باره ى وه به رهێنان به گشتى و وه به رهێنانى راسته وخۆى بیانى به تایبه تى له 

نزمترین ئاستدایه ؟" له كۆتایشدا به  ده ره نجام و پێشنیاره كان كۆتایی به  توێژینه وه كه  ده هێنێت.

كێشه ى توێژینه وه  (مشكله  البحث):

كێشه ى توێژینه وه كه  خۆى ده بینێته وه  له  كه مى قه باره ى وه به رهێنان به گشتى و وه به رهێنانى راسته وخۆى بیانى له 
پارێزگاى سلێمانى له كاتێكدا یه كه مین پارێزگاى هه رێمبووه  كه  پرۆسه ى وه به رهێنانى تێدا ئه نجامدراوه .

گرنگى توێژینه وه  (أهمیه  البحث):

توێژینه وه كه  چه ندان گرنگى له خۆگرتووه ،به ڵام به كورتبڕى له م خاڵانه ى خواره وه دا كۆیان ده كه ینه وه :
 گرنگى وه به رهێنان به گشتى و وه به رهێنانى راسته وخۆى بیانى به تایبه تى روونده كاته وه .1.
گرنگى به  ئاستى به شدارى پرۆژه كانى وه به رهێنانى سلێمانى له  تێكڕاى وه به رهێنانى هه رێمدا ده دات و2.

قه باره ى وه به رهێنانى راسته وخۆى بیانیش له  پارێزگاى سلێمانى شرۆڤه  ده كات.
گرنگى به  قه باره ى سه رمایه ى به كارهاتوو له  وه به رهێنانى راسته وخۆى بیانى له  پارێزگاى سلێمانى ده دات.3.
گرنگى به و كارتێكه رانه  ده دات كه  بوونه ته  كۆسپ له به رده م وه به رهێنانى راسته وخۆى بیانیدا.4.
گرنگى ده دات به  خستنه ڕووى پێشنیارى زانستى بۆ فراژوو كردنى قه باره ى وه به رهێنانى بیانى له  پارێزگاى5.

سلێمانیدا.

ئامانجى توێژینه وه  (هدف البحث):

ئامانجى توێژینه وه كه  خۆى ده بینێته وه  له م خاڵانه ى خواره وه :
 ئامانجیه تى وێنه  راسته قینه كه ى ژینگه ى وه به رهێنان به گشتى و وه به رهێنانى راسته وخۆى بیانى له  پارێزگاى1.

سلێمانى نیشانبدات.
قه باره ى وه به رهێنان به گشتى و وه به رهێنانى راسته وخۆى بیانى به تایبه تى له  پارێزگاى سلێمانى بخاته ڕوو.2.
ئامانجیه تى به راوردكارى له  وه به رهێنان به گشتى له لایه ك و وه به رهێنانى راسته وخۆى بیانى له لایه كى دیكه 3.

بكات له  نێوان سلێمانى و هه ولێردا هه تا بزانرێت پارێزگاى سلێمانى له  كوێى پرۆسه كه دایه .
ئامانجیه تى قه باره ى كارتێكه ره كانى سه ر وه به رهێنانى راسته وخۆى بیانى بدۆزێته وه  كه  بوونه ته  هۆكارى4.

كه مبوونه وه ى.
- توێژینه وه كه  هه وڵده دات له  رێگه ى پێشنیاره كانیه وه  به رچاوروونى بدات به  لایه نه  په یوه ندیداره كان بۆ5.

چاره سه ركردنى پرۆسه ى وه به رهێنان له  پارێزگاى سلێمانیدا.

گریمانه ى توێژینه وه  (فرضیه  البحث):

سه ره ڕاى ئه وه ى ده ستپێكى پرۆسه ى وه به رهێنان ده گه ڕێته وه  بۆ پارێزگاى سلێمانى،به ڵام هه نووكه  ئه م پارێزگایه  له 
قه باره ى وه به رهێنان به گشتى و وه به رهێنانى راسته وخۆى بیانیدا كه مترین به شدارى هه یه .

سنورى توێژینه وه  (حدود و نطاق البحث)

سنورى جوگرافی: پارێزگاى سلێمانى وه ك نمونه  وه رگرتووه و به راوردى ده كات به  پارێزگاى هه ولێر.
سنورى كات: له  ساڵى 2006ه وه  ده ستپێده كات بۆ ساڵى 2024

میتۆدۆلۆژیاى توێژینه وه  (منهجیه  البحث)

له  پێناو گه یشتن به  ئامانجه كانى،توێژینه وه كه  میتۆدۆلۆژیاى شیكارى و پێوانه سازى به كارده هێنێت به  پشتبه ستن به و
داتایانه ى كه  له لایه نى په یوه ندیداره وه  ده ستیكه وتووه  له گه ڵ بڵاوكردنه وه ى فۆڕمى راپرسی بۆ كۆمه ڵه ى

ده ستنیشانكراو.

میتۆدۆلۆژیاى توێژینه وه  (منهجیه  البحث)

به گشتى توێژینه وه كه  دابه شبووه  به سه ر دوو به شى سه ره كیدا،له به شی یه كه مدا كه  تایبه ت كراوه  به  لایه نى
تیۆرى،تیایدا وه به رهێنان و وه به رهێنانى راسته وخۆى بیانى و شێوه كانى و، گرنگى وه به رهێنانى بیانى و ئه و
هۆكارانه ى كه  كارتێكه رن له سه ر وه به رهێنانى راسته وخۆى بیانی شیده كاته وه ، له به شى دووه میشدا كه  تایبه ت كراوه 
به لایه نى پراكتیكى،تیایدا قه باره ى وه به رهێنان به گشتى له  پارێزگاى سلێمانى ده خاته ڕوو،پاشان قه باره ى وه به رهێنان
به گشتى و وه به رهێنانى راسته وخۆى بیانى سلێمانى به راورد ده كات به  پارێزگاى هه ولێر،دواتر رێژه ى به شدارى
وه به رهێنان له  پارێزگاى سلێمانى به  هه رسێ جۆره كه یه وه  (بیانى،هاوبه ش،گشتى) له  كۆى گشتى وه به رهێنا
شرۆڤه  ده كات و قه باره ى گه شه ى ساڵانه ى كه ڵه كه كراوى ده خاته ڕوو،هه روه ها ئاستى كاریگه رى هه ر كارتێكه رێك
له سه ر وه به رهێنانى راسته وخۆى بیانى له  پارێزگاى سلێمانى ده دۆزێته وه ،له كۆتایی توێژینه وه كه شدا ده ره نجامه كان

و راسپارده كانى له مه ڕ وه به رهێنانى راسته وخۆى بیانى له  پارێزگاى سلێمانى ده خاته ڕوو.

به شى یه كه م: لایه نى تیۆرى وه به رهێنان و وه به رهێنانى راسته وخۆى بیانى

وڵاته  تازه فراژووبووه كان له  هه وڵى ئه وه دان كه  رۆڵى وه به رهێنان له ناو سێكته ره  ئابوورییه  جۆراوجۆره كاندا
په ره پێبده ن،له و نێوه نده شدا چاویان بڕیوه ته سه ر وه به رهێنانى راسته وخۆى بیانی،هه تا بتوانن له و كه ناڵه وه  قورسایی
سه رشانى خه رجییه گشتیه كانى حكومه ت كه مبكه نه وه و دراوى قورس مسۆگه ر بكه ن و وه سه ركارخستنى ده ستى

كارى ناوخۆیی گه شه پێبده ن.
له و روانگه یه شه وه  ئه م به شه  به گشتى دابه شبووه  به سه ر سێ ته وه رى سه ره كیدا كه  ئه وانیش:

ته وه رى یه كه م: وه به رهێنان و وه به رهێنانى راسته وخۆى بیانى
ته وه رى دووه م: گرنگیه كانى وه به رهێنانى راسته وخۆى بیانى

ته وه رى سێهه م: كارتێكه ره كانى سه ر وه به رهێنانى راسته وخۆى بیانى

ته وه رى یه كه م: وه به رهێنان و وه به رهێنانى راسته وخۆى بیانى

 ئه گه رچى له  ئه ده بیاتى كوردیدا وه به رهێنان به گشتى و وه به رهێنانى راسته وخۆى بیانى تائه ندازه یه ك تازه یه ، بۆیه 
هه وڵده ده ین له  چوارچێوه ى ئه م ته وه ره دا تیشك بخه ینه سه ریان و له  پاڵیشیاندا شێوه كانى وه به رهێنانى راسته وخۆى

بیانى باس بكه ین.

1- وه به رهێنان:
 له رووى وشه سازییه وه  وه به رهێنان ئاماژه یه  بۆ زیادكردن و گه شه سه ندنى (به رهه م)،وه گه شه كردنیش مه به ست لێى
گه روه بوونى سه رمایه یه  جا له  شێوه ى نه ختینه یی بێت یاخود ماڵى بێت یاخود بازرگانى، له  ئێستاشدا گه شه سه ندى
كه رتى عه قارات و بیناسازی و كاغه زه  داراییه كانیشى له خۆگرتووه  ئه مه  وێڕاى شێوه باوه كانى دیكه ى سامان له 
سه رده مى دراوه  ئه لیكترۆنیه كاندا (عبدالكریم،2008، 4).به ڵام له  رووى ئابوورییه وه "گوزارشته  له  پرۆسه یه كى ورد و
پلان بۆ داڕێژراو به  ئامانجى خستنه كارى سه رمایه  له  رێگه ى ئاڕاسته كردنى پاشه كه وته كان به  ئامانجى به رهه مهێنانى
كاڵاو خزمه تگوزارییه كان و تێركردنى پێداویستیه كانى كۆمه ڵگا و ده سته به ركردنى خۆشگوزه رانى بۆ هاووڵاتیان و

ده ستخستنى ده سهاتى زیاتر له چاو ئه وه ى خراوه ته گه ڕ. .(ال شبیب،2009، 17)."

وه به رهێنان به  گوێره ى دابه شكارییه كان بۆ چه ندان جۆر دابه شده بن،به ڵام ئه وه ى زیاتر توێژینه وه كه  تیشكى
ده خاته سه ر دابه شكردنى وه به رهێنانه  به گوێره ى ره گه زى وه به رهێن كه  ئه وانیش ده كرێن به  (وه به رهێنانى نیشتیمانى

و وه به رهێنانى بیانی) 

* به گشتى هه شت جۆر دابه شكارى هه یه  ئه وانیش به گوێره ى 
1.        ئه وانه ى پێى هه ڵده ستن (تاك ، كۆمپنیاكان ، حكومى) بۆ زانیارى زیاتر بڕوانه  (لطفی ، 2009 ، 41-40)

2.        به پێى شوێنى جوگرافی (نێوده وڵتى،نیشتیمانى،هه رێمى،ناوخۆیی)
3.        به پێی كات (ماوه درێژ،ماوه  مامناوه ند،ماوه كورت)

4.        به پێى خێرایی راگه یشتن به  ده ستكه وت (ئه و وه به رهێنانه ى ده ستكه وتیان خێرایه ، ئه و وه به رهێنانه ى    ده ستكه وتیان خاوه )
5.        به پێی سروشتى وه به رهێنان (ماددى ، مرۆیی) بۆ زانیارى زیاتر بڕوانه  (سعاد ، 2011 ، 68) 

6.        به پێی پێوه رى ده ره كى (وه به رهێنان له  كاڵا، وه به رهێنان له  نه ختینه دا) 
7.        وه به رهێنان به گوێره ى ره گه زى وه به رهێن (وه به رهێنانى نیشتیمانى ، وه به رهێنانى بیانى)

8.        وه به رهێنان به پێی رۆڵ (وه به رهێنانى له خۆوه كرد ، وه به رهێنانى پاڵپشتى كراو) بۆ زانیارى زیاتر بڕوانه  (عاطف، 2012، 3 )

أ- وه به رهێنانى نیشتیمانى: 
ئه مجۆره  وه به رهێنانه  له رووى ناوه رۆكه وه  دابه شده بێت به سه ر دوو كۆمه ڵه دا ئه وانیش:

وه به رهێنانى گشتى نیشتیمانى: بریتیه  له وجۆره ى وه به رهێنان كه  حكومه ت خۆى یاخود یه كێك له 
دامه زراوه كانى پێی هه ڵده ستن به  ئامانجێكى گشتى وه ك: كه مكردنه وه ى بێكارى،زیادكردنى گه شه ى ئابوورى

(SHEARN: 2011 ،10).یاخود چاره سه رى قه یرانى نیشته جێبوون...هتد
وه به رهێنانى تایبه تى نیشتیمانی: بریتیه  له و وه به رهێنانه ى كه  سه رمایه داره  ناوخۆییه كان پێی هه ڵده ستن به 
ABDU ).ئامانجى راگه یشتن به  ده ستكه وتى ئابوورى و پڕكردنه وه ى پێداویسته كى دیاریكراو

(VALIEV:2023,59

ب- وه به رهێنانى بیانی: 
بریتیه  له و وه به رهێنانه ى كه  لایه نى وه به رهێن له  ده ره وه ى سنورى ئه و وڵاته یه  كه  وه به رهێنانى تێدا ئه نجامده دات و
سه رمایه ى (بیرى ، نه ختینه یی) خۆى له  وڵاتی خانه خوێدا به گه ڕده خات،ئه میش دابه ش ده كرێت به  دوو جۆره وه  كه 

(وه به رهێنانى ناڕاسته وخۆى بیانى، وه به رهێنانى راسته وخۆى بیانى)

وه به رهێنانى ناڕاسته وخۆى بیانى: ئه و جۆره یه  له  وه به رهێنانى بیانى كه  خۆى ده بینێته وه  له  شێوه ى قه رز و
كڕینى پشك و قه واڵه كان به بێ ئه وه ى خودى وه به رهێنى بیانى سه رۆكارى له  بڕیارى كارگێڕى بكات و خۆى بخاته 
ناو كاره كانه وه ،به ڵكو له  چوارچێوه ى مامه ڵه كردن به  كاغه زه  داراییه كان وه به رهێنانى ده كات

.((ARANGUNA:2021,10)
- وه به رهێنانى راسته وخۆى بیانى: ئه وجۆره یه  له  وه به رهێنانى بیانى كه  راسته وخۆ خودى وه به رهێن به شدارى
له  پرۆژه  وه به رهێنانه كان ده كات له  وڵاتى میوانداردا، له م روانگه یه شه وه  كه  ئه م ته وه ره  بابه تى سه ره كى

.(ALASRAG: 2005,4)  توێژینه وه كه یه  هه ڵوه سته ى زیاترى له سه ر ده كرێت به گوێره ى ئه م ته وه رانه ى خواره وه

2- وه به رهێنانى راسته وخۆى بیانى
به گشتى گوزارشته  له  سه رجه م ئه و پرۆژانه ى كه  خاوه ندارێتى و به ڕێوه بردن و دامه زراندنى له لایه ن وه به رهێنێكى
بیانیه وه یه ، ئه ویش له  رێگه ى سه رمایه  نه ختینه ییه كه یه وه بێت یاخود ئاسته  زانستیه كه ى یاخود لێوه شاوه ییه كه ى بێت
...هتد پرۆژه كه  ئاڕاسته  ده كات، جارى واهه یه  ئه م وه به رهێنانه  له لایه ن كه سێك یاخود دامه زراوه یه ك یاخود لقى
كۆمپانیایه كه وه  ئه نجامده درێت و ئامانحیش له م پرۆسه یه  ده سكه وتى ئابووریه  بۆ هه ردوولا(مطر:2010، 75) . له م
پرۆسه یه دا وه به رهێنى بیانى گرنگى ده دات به  هاودره كردنى سه رمایه ى نه ختینه یی بێت یاخود كه لوپه ل له  وڵاتانى
ده ره وه  بۆ ده ڤه رى خانه خوێ به  ئامانجى راپه ڕاندنى پرۆژه كه ى، هاوكات ئه و ده ستكه وته  ئابوورییه شى كه  له  ئه نجامى
پرۆسه ى وه به رهێنانى بیانیه وه  چنگى ده كه وێت هه نارده ى وڵاتى خۆى ده كات یاخود پرۆژه  وه به رهێنانه كه ى له  وڵاتى

میوانداردا فراوان ده كات (المصری: 2004 ، 84). 
هه رچه نده  رێژه ى وه به رهێنانى راسته وخۆى بیانى پێش ساڵى دووهه زار نزیكبووه یه وه  له  ئاستى گه شه ى ئابوورى
وڵاتان و ئه وێ رۆژێ و ئابوورى ناسان به  ئاستێكى پێوانه یی ناویان ده برد، به ڵام له  سه رتاكانى دوو هه زاردا پشكى
وه به رهێنانى راسته وخۆى بیانى له  وڵاتانى تازه پێگه یشتوودا گه یشته  (75%)ى كۆى گشتى كه ڵه كه كردنى
سه رمایه ى وڵاته  تازه  ڤراژووبووه كان، ئه مه ش گوازارشته  بۆ دوو راستى كه  ئه وانیش گرنگى وه به رهێنانى بیانیه  له و
UNCTAD: 2004،)وڵاتاندا و ،له لایه كى دیكه شه وه  هه ڵپه ى وڵاتانى تازه ڤراژووبووه  بۆ راكێشانى وه به رهێنى بیانى
4). ئه م رۆڵه  كاریگه ره ى وه به رهێنانى راسته وخۆى بیانى له  وڵاتانى میوانداردا كارێكى كردووه  له  چه ندان شێوه دا

خۆى بنوێنێ، كه  ده كرێت گرنگترین شێوه یه كانى وه به رهێنانى راسته وخۆى بیانى له م ته وه ره دا بخه ینه ڕوو.

3- شێوه كانى وه به رهێنانى راسته وخۆى بیانى:
وه به رهێنانى راسته وخۆى بیانى له وڵاتانى خانه خوێندا له  حه وت شێوه دا خۆیان ده نوێنێنن ئه وانیش:

أ. ئه و پرۆژانه ى به ته واوى موڵكى وه به رهێنى بیانیه :
ئه م جۆره  له  وه به رهێنانى راسته وخۆى بیانی له لایه ن وه به رهێنى بیانیه وه  زۆر په سه نده و ته واوى ئازادییه كانى له 
به ڕێوه بردن و بازاڕدارى ده سته به ركردووه ، هه روه ك چۆن مافى ئه وه ى هه یه  كه  لقى دیكه ى وه به رهێنان و بازاڕدارى له 
ناوچه كانى دیكه ش بنیادبنێت و خاوه نى ته واوى چالاكییه كانى ناو پرۆژه  وه به رهێنانه كه یه تى (الصالح: 2014 ، 7). له م
جۆره دا وه به رهێنى بیانى هه ڵده ستێت به  گواستنه وه ى شاره زایی كارگێڕى و رێكخستن و كادرى به  ئه زمون و
ته كنه لۆجیاى پێشكه وتوو له  وڵاتانه وه  بۆ وڵاتى میواندار له  پێناو سه رپێخستنى پرۆژه  وه به رهێنانه كه ى (الجبورى:

.(41 ، 2014

ب. پرۆژه  هاوبه شه كان:
گوزارشته  له و وه به رهێنانه  بیانیه ى كه له سه ر بنه ماى هاوبه شی بنیادنراوه  له  نێوان دوو لایه ن یاخود زیاتر، كه 
وه به رهێنه رێكى بیانى له گه ڵ وه به رهێنه رێكى نیشتمانى به  مه رجێك كۆمپانیاكه ى له سه ر ئاستى نێوده وڵه تى
ناسراوبێت ئه نجامده درێت،كه  زۆربه ى كات وه به رهێنه ره  بیانییه كه  رۆڵى به رهه مهێنان و بازاڕدارى له  وڵاتانى بیانیدا
ده گێڕێت،ئه مه  سه ره ڕاى ئه وه ى له  مافی خاوه ندارێتى پرۆژه كه  له  وڵاتى میوانداردا خۆشنابێت،به ڵام ئه وه ى كه  هه یه 

وه به رهێنه رى بیانى له م شێوه  وه به رهێنانه دا تاكه  خاوه نى پرۆژه كه  نیه  (الباشا: 2013، 26).

ج. وه به رهێنان له ناوچه  ئازاده كان:
ئه م جۆره  له  وه به رهێنانى بیانى كه وتووه ته  ئه و ناوچانه ى كه  له  ده ره وه ى ناوچه  گومرگییه كانن،به ڵام له  رووى
جوگرافیه وه  زه وى وڵاتى خانه خوێیه ، ناوچه یه كه  بۆ ئه نجامدانى چالاكییه  ئابوورییه  جۆراوجۆره كان و ده وڵه تیش یاساى
تایبه تى بۆ وه به رهێنانى راسته وخۆى بیانى له  ئه م ناوچه  ئازادانه  داڕشتووه  كه  تایبه تمه ندى خۆى هه یه  به  به راورد به و
ناوچانه ى كه  له  سه نته ر و ناوه ندى قه زا و ناحییه كاندان (عاشور: 2007، 13-14). ده توانین بڵێین حكومه ت بۆ پرۆژه كانى
وه به رهێنانى راسته وخۆى بیانى له  ناوچه  ئازاده كاندا چه ندان ئاسانكارى وه ك لێخۆشبوون له  باجى ده رامه ت و ره سمى
گومرگ له سه ر هێنانى كه لوپه ل و ئاسانكارى مانه وه ى كرێكاران و دابینكردنى ووزه ى پێویست به  نرخى پاڵپشتیكراو

فه راهه م ده كات، هاوكات ئاوه دانى ده خاته  ئه و ناوچانه وه  كه  پێی ده گوترێت ناوچه  ئازاده كان (الصالح: 2014 ، 7).

د. وه به رهێنان له  پرۆسه ى كۆكردنه وه و پێكه وه نان:
ئه م جۆره  له  وه به رهێنانى راسته خۆى بیانى خۆى ده بینێته وه  له  گرێبه ستێك له  نێوان وه به رهێنى بیانى و وڵاتى
میوانداردا،كه  تیایدا لایه نى یه كه م هه ڵده ستێت به  هاورده كردنى پارچه كانى به رهه مێكى دیاریكراو به  ئامانجى
كۆكردنه وه و پێكه وه نانیان له  وڵاتى خانه خوێدا (الخطیب: 2009 ، 217)، ئه م جۆره  له  وه به رهێنانى راسته وخۆى بیانى له 
وڵاته  دواكه وتووه كاندا زۆربه ى كات خۆى ده بینێته وه  له وه ى كه  وه به رهێنى بیانى هه ڵده ستێت به  پێشكه شكردنى
شاره زایی و لێوه شاوه یی به و وڵاته ،دواتر هه ڵده ستێت به  پرۆسه ى بنیادنانى كارگه  و رێگاوبانه كان و عه مباركردن و

نۆژه نكردنه وه ى پرۆژه كان به ئامانجى خێراكردنى پرۆسه ى كۆكردنه وه و پێكه وه نان له و وڵاتانه دا (الزبیدى: 2008 ، 18).

هـ. وه به رهێنانى كۆمپانیا فره نه ته وه كان:
دیارده ى سه رهه ڵدانى وه به رهێنانى راسته وخۆى بیانى له  رێگه ى كۆمپانیا فره  نه ته وه كانه وه  له  دیارترین
ده ركه وته كانى په یوه ندییه  ئابوورییه  نێوده وڵتیه كانه  له  ماوه ى سێ بۆ چوار ده یه ى كۆتاى سه ده ى بیسته مدا (حدید:
2012، 377)، له م پێناوه شدا وڵاته  تازه  ڤراژووبووه كان له  كێبڕكێدان بۆ راكێشانى زیاترى ئه م شێوه یه  له  وه به رهێنانى
راسته وخۆى بیانى ئه ویش له  رێگه ى ئاسانكارى و پێدانى ئیمتیازاتى زیاتر و به رزكردنه وه ى ئاستى لێخۆشبوونه كان و
داڕشتنى یاساگه لێك كه  دڵنیایی ته واو بدات به  وه به رهێنى بیانى كه  پرۆژه كه ى خۆماڵى ناكرێت و ده ستى به سه ردا
ناگیرێت و به رهه مه كه شى له  هه موو ركه به رییه كى ده ره وه  كه  زیان به  ده ستكه وته كانى بگه یه نێت ده پارێزرێت، له 
به رامبه ردا كۆمپانیا فره  نه ته وه كان دواى خه مڵاندنى قه باره ى ده ستكه وته كان و مه ترسیه كان به  سه رمایه یه كى

گه وره وه  وه به رهێنانى راسته وخۆى بیانى ئه نجامده ده ن(عبدالقادر: 2009 ، 30).

و. وه به رهێنان له  پرۆژه كانى ژێرخانى ئابووریدا:
ئه م شێوه یه  له  وه به رهێنانى راسته وخۆى بیانى گه شه كردنى به رچاوى به خۆیه وه  بینى له  دواى ته وژمى
جیهانگیریه وه  له  ووڵاته  دواكه وتووه كاندا، ئه ویش به  ئامانجى پڕكردنه وه ى ئه و بۆشاییه  گه وره یه ى له  ژێرخانى ئابوورى
ئه م وڵاتانه دا به دى ده كرا كه  ببوونه  له مپه ر له به رده م وه گه ڕخستنى سه رمایه ى وه به رهێنى بیانیدا، هه ربۆیه  ئه م
شێوه یه  له  وه به رهێنانى راسته وخۆى بیانى له وڵاته  دواكه وتووه كاندا به شێوه یه كى به رفراوان ده ستى پێكرد له 
رێگه ى گواستنه وه ى لێوه شاوه یی و سه رمایه ى نه ختینه یی به  ئامانجى به  گه ڕخستنى له  ژێرخانى ئابوورى ئه مجۆره 
وڵاتانه دا هه تا رێگه  خۆشكه ربێت بۆ هاتنه كایه ى پرۆژه ى وه به رهێنانى دیكه  و گه شه سه ندى ئابوورى ئه م

وڵاتانه (محمد و ریاض: 2013 ، 420).

ز. وه به رهێنان له  پرۆسه ى پێكه وه گرێدان و خاوه ندارێتى: 
ئه م شێوه یه  له  وه به رهێنانى راسته وخۆى بیانى خۆى ده بینێته وه  له  پێكه وه گرێدان یاخود كڕینى كۆمپانیا
نیشتمانیه كان له لایه ن كۆمپانیا یاخود وه به رهێنى بیانیه وه  كه  كار له  پرۆژه كانى وڵاتى میوانداردا ده كه ن، ئه ویش له 
ئه نجامى مایه پوچبوونى كۆمپانیا نیشتمانیه كه  یاخود ركه به رى له لایه ن كۆمپانیاى هاوشێوه كانیه وه  كه  ئه م كۆمپانیا
نیشتمانیه  تواناى ركه به رى نیه .له م كۆتاییانه دا له  وڵاتانى ئه وروپا ئه م شێوه یه ى وه به رهێنان (پێكه وه گرێدان و
خاوه ندارێتى) گرنگى زۆرى پێده درێت، به ڵام لاى ئه وان به  ئامانجى كه ڵه كه كردنى زیاترى تواناى وه به رهێنانه  كه 
شمه ك گه لێك بخه نه ڕوو كه  پێشتر له  تواناى كۆمپانیا نیشتمانییه كاندا نه بووبێ و كۆنتڕۆڵى بازاڕى ناوخۆ و وڵاتانى

دراوسێشی پێبكه ن(السعیدى،2007، 33).

ته وه رى دووه م: گرنگیه كانى وه به رهێنانى راسته وخۆى بیانى

وه به رهێنانى راسته وخۆى بیانى رۆڵێكى گرنگ ده گرێ له و وڵاتانه ى كه  پرۆژه كانیانى تێدا به گه ڕده خه ن،له م ته وه ره دا
تیشك ده خه ینه  سه ر (هه شت) له و گرنگیانه ى كه  خزمه ت به  ئامانجى توێژینه وه كه مان ده كات: 

1- پڕكردنه وه ى بۆشایی نێوان پاشكه وت و وه به رهێنان:
وه به رهێنانى راسته وخۆى بیانى كاریگه رى گه وره ی هه یه  له و بۆشاییه ى كه  له  وڵاته  دواكه وتووه كاندا له  نێوان
پاشه كه وت و وه به رهێناندا دروستبووه ، هه ر بۆیه  له  رێگه ى به گه رخستنى ئه م جۆره  وه به رهێنانه وه  هه ردوولا
(وه به رهێنى بینانى و یشتمانى) سوودمه ند ده بن له  پرۆسه كه ، وه به رهێنى بیانى ده ستكه وتى خۆى مسۆگه ر
ده كات و وڵاتى میوانداریش پرۆژه كانى به ده ستده هێنێت به بێ ئه وه ى قورسایی له سه ر خه رجییه  گشتیه كانى له 

بوودجه ى گشتى وڵاتدا دروست ببێت(احمد و خضیر:2010، 140).

2- خێرا كردنى پرۆسه ى پێشكه وتنی ئابووری:
وه به رهێنانى راسته وخۆی بیان ده توانێت به  شێوه یه كی خێرا ئابووری ئه و شێوێنه ى پرۆژه كانى تێدا ده خاته گه ڕ به ره و
پێش ببات. ئه مه ش له  ڕێگه ی زیادكردنی داهاتی ناوخۆ، زیادكردنی ده رفه تی كار،فراوانكردنى خزمه تگوزارییه كان و
خستنه گه ڕى پرۆژه  له كاركه وتووه كان و...هتد. ئه م پێشكه وتنه  ده توانێت كاریگه ری ئه رێنی له سه ر ئاستی ژیانی
خه ڵكی ناوچه كه  دروستبكات و سه ره نجام ئابوورى ئه و ناوچه یه  به ره وپێش ببات، له لایه كى دیكه وه  له  رێگه ى
وه به رهێنانى راسته وخۆى بیانیه وه  سه ره ڕاى ئه وه ى تواناى به رهه مدارى وڵات زیادتر ده كات، هاوكات ده توانێت بازاڕى
گونجاو بۆ ساغكردنه وه ى به رهه مه  نیشتمانییه كان فه راهه مبكات و په یوه ندییه  ئابوورییه  نێوده وڵه تییه كانیش سه رپێ

بخات. (عاشور: 2007 ، 46-45).

3- دابینكردنی ته كنه لۆژیای پێشكه وتوو بۆ وڵاتی میواندار:
به گشتى وڵاته  دوواكه وتووان به ده ست كه مى یاخود نه بوونى ته كنه لۆجیاى پێشكه وتوو له  پرۆسه ى وه به رهێناندا
گیرۆده بوون، ئه مه ش وایكردووه  به رهه مى نه ته وایه تیان له  ئاستێكى لاوازدابێت و نه توانن ركه به رى كاڵاى
هاورده كراوى وڵاتان بكه ن، بۆ ئه م مه به سته ش له  رێگه ى وه به رهێنانى راسته وخۆی بیانیه وه  ده توانرێت گرفتى
كه مى یاخود نزمى ئاستى ته كنه لۆژیا له م وڵاتانه  چاره سه ر بكات و پرۆسه ى وه به رهێنان له  شێوه  كلاسیكیه وه 
بازبدات بۆ شێوه  سه رده مییه كه ى،ئه و هه نگاوه ش ده بێته  هۆی به رزكردنه وه ی ئاستی به رهه مدارى پیشه سازیه كان و

گه شه كردنى ئاستى ته كنه لۆجیا(حمزه :2012 ، 26).

4- ره خساندنی هه لی كاری نوێ:
یه كێك له  تایبه تمه ندییه كانى ئابوورى وڵاته  تازه ڤراژووبووه كان به رزى تێكڕاى بێكاریی ئاشكرایه  له  نێو هێزى كاردا ،كه 
به رده وام فشار له سه ر حكومه ت و ده سه ڵاته  خۆجێییه كان دروست ده كه ن و داواى وه سه ركارخستن ده كه ن، هه ربۆیه 
یه كێك له  گرنگیه كانى وه به رهێنانى راسته وخۆی بیانى چاره سه ركردنى ئه و كێشه  ئابووریه یه  له ڕێى بنیادنانى
پرۆژه گه لى جۆراو جۆرو ره خساندنى ده رفه تی كاری نوێ. ئه مه ش ده توانێت تێكڕاى بێكاری له  وڵاتدا كه م بكاته وه  و

ئاستی داهاتیان به رز بكاته وه (كاكى:2013 ، 97).

5- زیادكردنى به رهه مى نیشتمانی و به رزكردنه وه ی توانای كه رتی تایبه ت: 
وه به رهێنانى راسته وخۆی بیانى ده توانێت ئاستى به رهه مى نیشتیمانى به رزبكاته وه  له  ڕێگه ی زیادكردنی قه باره ى
به رهه مدارى و به رزكردنه وه ى كوالیتى خزمه تگوزاریه كان، چونكه  توێژنه وه  زانستیه كان سه لماندویانه  كه  خستنه گه ڕى
زانستیانه ى وه به رهێنانى راسته وخۆى بیانى په یوه ندیه كى راسته وانه ى هه یه  له گه ڵ زیادكردنى به رهه مى
نیشتمانی وڵاتدا، هه ركات یه كه میان زیاد بكات سه ره نجام دووه میان چه ندان جار زیاد ده كات،چونكه  وه به رهێنانى
راسته وخۆی بیانى توانای كه رتی تایبه ت به رز ده كاته وه  له  ڕێگه ی په ره پێدانی پیشه سازی و خزمه تگوزاریه كان و
ئاشناكردنیان به  نوێترین رێگاو شێوازى كاركردن له  پرۆژه كاندا،به م رێگایه ش به  تێپه ڕینى كات كه رتى تایبه تى
خۆماڵیش سه رپێی خۆى ده كه وێت و ده توانێ له  پاشه  رۆژدا ئه وانیش قه باره ى وه به رهێنان له  وڵاتدا فراونتر بكه ن و

گه شه ى بەئابوورى وڵات بده ن (عبدالحمید:2007، 8)

6- به رزكردنه وه ی ئاستی هه نارده  و هاوسه نگردنی ته رازوی بازرگانی: 
وه به رهێنانى راسته وخۆی بیانى ده توانێت ئاستی هه نارده ی وڵات به رز بكاته وه  به گه شه كردنى به رهه مهێنان و
چاككردنی كوالیتی به رهه مه كان،ئه ویش له  ئه نجامى خستنه گه ڕى سه رمایه ى زه به لاح و ته كنه لۆجیاى نوێ و
فراوانكردنى ئاستى شاره زایی و لێهاتووى، كه  ئه مه ش ده بێته  هۆی زیادكردنى به رهه م له  چاو پێداویستیه كانى
ناوخۆ و به رزكردنه وه ى تواناى هه نارده كردن له سه ر حسابی هاورده كردن و گه ڕانه وه ى ته رازوى بارزگانى بۆ بارى
هاوسه نگى، له لایه كى دیكه وه  ئه و وڵاته ى وه به رهێنانى راسته وخۆی بیانی به  شێوه یه كى زانستى تێدا
ئه نجامده درێت له  گه وره ترین گرفتى ئابوورى سه رده م رزگارى ده بێت كه  ئه ویش پاشكۆیه تی ئابوورییه  و چیتر
پێویستى به وه  نابێت بۆ پڕكردنه وه ى خواستى بازاڕه كانى پشت به  كاڵاى هاورده  ببه ستێت (بن سمینه :2008، 18-

.(19

7- دروستكردنی په یوه ندی زانستی و گۆڕینه وه ی زانیاریه كان:
یه كێكى دیكه  له  گرنگیه كانى وه به رهێنانى راسته وخۆی بیانى ئه وه یه  كه  ده توانێت په یوه ندی زانستی له  نێوان وڵاتى
میواندار و وڵاتانی دیكه دا دروست بكات. به تایبه ت وڵاته  دواكه وتووه كان له  رووى زانسته  پراكتیكیه كانه وه  هه ژارن و
هه نووكه  رێگاو شێوازى كلاسیكى به كارده هێنن له  پرۆسه ى به رهه مهێناندا، هه ربۆیه  له  رێگه ى وه به رهێنانى
راسته وخۆى بیانیه وه  ده توانێت ئاشنابێت به  پێشكه وتووترین شێوازه كانى به رهه مهێنان و ببێته  هۆی گۆڕینه وه ی
زانیاری و ته كنه لۆژی، كه  ئه مه ش ده توانێت كاریگه ری ئه رێنی له سه ر په ره پێدانی وڵاتى میواندار له  رووى ئابوورى و

زانستیه وه  دروستبكات (بن منصور: 2014، 116).

8- مسۆگه ركردنی گه شه ی ئابووری وڵاتی میواندار:
وڵاته  تازه ڤراژووبوه كان به ده ست لاوازى گه شه ى ئابووریه وه  گیرۆده بوون،كه  ئه م گه شه یه  هاوڕه وت نیه  له گه ڵ
گه شه ى دانیشتوان و زۆرى پێداویستیه كاندا، هه ر بۆیه  ئاستى خه رجییه  گشتیه كانى حكومه ت ساڵ له  دواى ساڵ
گه روه تر ده بێت و نرخى شمه ك و كاڵاكانیش گرانتر ده بن و كورتهێنانى بودجه ش ساڵانه  فراوانترده بێت، بۆ
چاره سه ركردنى ئه و قه یرانه ش وه به رهێنانى راسته وخۆی بیانى ده توانێت گه شه ی ئابووری وڵاتی میواندار مسۆگه ر
بكات له  ڕێگه ی زیادكردنی كۆى گشتى به رهه مى ناوخۆیی (GDP) و چاككردنى (چۆنایه تى و چه ندایه تى) به رهه مى
ئه و كه رته  ئابووریانه ى كه  له  ئاستى پێویستدا نین و به رزكردنه وه ى داهاتی ناوخۆیی و فراوانكردنى به ركه وته ى تاك له 
كۆى گشتى به رهه مى ناوخۆیی(GDP PER CAPITA ) و زیادكردنی ده رفه تی كار و، په ره پێدانی پیشه سازی و
فراوان كردنى قه باره ى خستنه ڕووى گشتى كاڵا و خزمه تگوزراییه كان و سه ره نجام مسۆگه ركردنى گه شه ى ئابوورى

له  وڵاتدا ده سته به ر ده كات (خضر:2004، 111).

ته وه رى سێهه م: كارتێكه ره كانى سه ر وه به رهێنانى راسته وخۆى بیانى

ژماره یه كى زۆر كاتێكه ر هه ن كه  هۆكارن بۆ كه مبوونه وه  یاخود هه ڵاتنى وه به رهێنانى راسته وخۆى بیانی له و وڵاتدا،
بۆ ئه و مه به سته  له  پۆلێن كردنیان به سه ر (پێنج) گروپدا شرۆڤه ى ئه و كارتێكه رانه  ده كه ین كه  خزمه ت به 

توێژینه وه كه مان ده كات.

1- كارتێكه ره  ئابوورییه كان
 له  گرنگترین ئه و كارتێكه ره  ئابووریانه ى كه  ده توانرێت زیاد و كه مبوونى به  هه ند وه رگیرێت له سه ر وه به رهێنانى

راسته وخۆى بیانى و زیاتر له  توێژنه كه مانه وه  نزیكن بریتین له م (10) كارتێكه ره ى خواره وه :

أ. نرخی سود:
نرخى سود به وه  ناسراوه  كه  په یوه ندیه كى پێچه وانه ى هه یه  له گه ڵ وه به رهێناندا،چونكه  هه تا نرخى سود به رزببێته 
هانى خاوه ن سه رمایه  ده دات كه  پاره كانیان له برى ئه وه ى له  پرۆژه ى وه به رهێناندا خه رجبكه ن بیخه نه  بانكه كانه وه و
ده ستكه وتى نه ختینه ییان ده ستبكه وێت به بێ هیچ سه رئێشه یه ك، هاوكات ئه و به رهێنه رانه شی كه  پاره  له  بانك به 
قه رز وه رده گرن به هۆى به رزى نرخى سوده وه  تێچووى گشتى پرۆژه كانیان به رزده بێته وه و به مه ش كاریگه رى له سه ر
قه باره ى قازانجیه كانیان دروست ده بێت هه ربۆیه  قه باره ى وه به رهێنان روو له  كه مبوونه وه  ده كات به هۆى به رزى
تێچووى پرۆژه كانه وه (فرحى:2005، 108). له لایه كى دیكه وه  ئه م په یوه ندیه ى نێوان نرخى سود له گه ڵ وه به رهێنانى
راسته وخۆى بیانیدا ده بێته  په یوه ندیه كى راسته وانه ، ئه ویش ئه و كاته ى كه  له  ئه نجامى به رزى نرخى سوده وه 
وه به رهێنه ره  ناوخۆییه كان له  پرۆسه ى وه به رهێنان ده كێشنه وه ، هاوكات گۆڕه پانه كه  له  به رده م وه به رهێنى بیانیدا
ته خت ده بێت كه  ژماره  و قه باره ى وه به رهێنانه كانیان زیادتر بكه ن له  وڵاتى میوانداردا و به م پێیه ش وه به رهێنانى

راسته وخۆى بیانى زۆر ده بێت (غنیم و دحلان:2004، 26- 29).

ب- تواناى لێوه شاوه یی سه رمایه :
زاناى به ناوبانگ (جۆن ماینارد كینز) ئاماژه ى بۆ ئه وه  كردووه  كه  په یوه ندى نێوان تواناى لێوه شاوه یی سه رمایه  له گه ڵ
قه باره ى سه رمایه دا په یوه ندییه كى پێچه وانه یه ،ئه وه ش به واتا هه تا ئاستى سه رمایه ى زۆر له  وه به رهێنى راسته وخۆى
بیانیدا بخرێته گه ڕ تواناى لێوه شاوه یی ئه و سه رمایه یه  كه مده كات و سه ره نجام ئاستى تێچوونى پرۆژه كان روو له 
هه ڵكشان ده كات (حسین و سعید:2004، 191). هه ركاتێكیش وه به رهێنى بیانى سه رنجیدا ئاستى تێچوونه 
گشتیه كه ى زیادتره  له و ده ستكه وته ى چاوه ڕێى ده كات له  وه به رهێنانه  راسته وخۆكه  ده ستى بكه وێ، ئه وا هه وڵده دات
سه رمایه  زه به لاحه كه ى له و پرۆژانه  بكشێنێته وه  به  پشت به ستن به و میتۆده  زانستیه ى وه به رهێنان كه  جه خت له وه 

ده كاته وه  كه  "وه به رهێن نابێت هه موو هێلكه كانى بخاته  سه به ته یه كه وه "( خضر:2004 ،80 - 81).

ج- ده ستهاتى نه ته وایه تى:
هه ركاتێك ده سهاتى نه ته وایه تى رووى له  زیادبوون كرد،وه به رهێنى بیانى پێشبینى ئه وه  ده كات كه  به رهه مى
پرۆژه كه ى له  داهاتوودا خواستى له سه ر ده بێت، هه ر بۆیه  وه به رهێنى بیانى دواى خوێندنه وه ى دۆخى ده سهاتى
نه ته وایه تى ئه و وڵاته ى وه به رهێنانى تێدا ده كات، هه وڵده دات ژماره ى پرۆژه كانى وه به رهێنان و قه باره ى
وه به رهێنانه كه ى زیادتر بكات، هه ر بۆیه  به سه رمایه ى گه وره تر و به  پرۆژه ى زیاتره وه  وه به رهێنانى راسته وخۆى بیانى
له وڵاتى خانه خوێدا ئه نجامده دات، چونكه  دڵنیایه  له وه ى ئه و ژینگه یه ى كه  كارى تێدا ده كات مه ترسى كه مبوونه وه ى
خواستى له سه ر نیه و ئه وه ى كه  له  پرۆسه كه  به رهه می ده هێنێت له  بازاڕى ناوخۆى وڵاتى میوانداردا ساغ ده بێته وه 

بۆیه  ببه رده وامى به  وه به رهێنان و فراوانبوونى ده دات (إسماعیل: 2009، 19- 21). 

د- باج و ره سمه كان:
تێكڕاى باج و ره سمه كان له گه ڵ وه به رهێنى راسته وخۆى بیانیدا په یوه ندیه كى پێچه وانه یان هه یه ،هه تا تێكڕاى ره سم و
باجه كان له سه ر وه به رهێنى بیانى زیادترببێت، قه باره ى وه به رهێنانى راسته وخۆخى بیانى له وڵاتدا كه متر
ده بێت،چونكه  زیاد كردنى ره سم و باجه كان به  واتا زیادبوونى تێچووى گشتى پرۆژه كان،زیاد بوونى تێچووى گشتى
پرۆژه كانیش گوزارشته  له  كه مبوونه وه ى ده ستكه وتى وه به رهێنى بیانى و دروستبوونى مه ترسی له سه ر ئاینده ى
پرۆژه كه ى و سه رنجام كارێك ده كات كه  وه به رهێنى بیانى له و ژینگه یه  هه ڵبێت، هه ربۆیه  وڵاتانى جیهان له  ئێستا
زۆرترین ئاسانكارى له  بوارى ره سم و باجه كاندا پێشكه ش به  وه به رهێنى بیانى ده كه ن بۆ ئه وه ى سه رنجیان راكێشن

وه به رهێنان له  وڵاته كانیاندا بكه ن (عبید و عبد :2023 ، 173).

هـ- هاوسه نگى ئابوور: 
یه كێكى دیكه  له و كارتێكه ره  ئابوروریانه ى رۆڵى گرنگ ده گێڕێت له  ژینگه ى وه به رهێنانى راسته وخۆى بیانیدا و
سه رنجى زۆرى له سه ره  ئه ویش هاوسه نگى و سه قامگیرى ئابووریه ،چونكه  ده سته به ركردنى هاوسه نگى ئابوورى له 
رێگه ى چاره سه ركردنى قه یرانه  ئابوورییه  ناوخۆیی و ده ره كیه كان، به  هه نگاوی سه ره تاى هاندان و راكێشانى
وه به رهێنى بیانى هه ژمار ده كرێت بۆ بنیادنانى وه به رهێنانى راسته وخۆى بیانى له  وڵاتى میوانداردا،كه  ئه م
هاوسه نگی ئابووریه ش له  كۆنتڕۆڵكردنى هه ڵاوسان و چاره سه رى كورتهێنانى بوودجه ى گشتى و جێگیركردنى
نرخى دراوى نیشتمانى وئاستى گه شه ى ئابوورى ساڵانه ى ووڵات و تواناى كه رتى بانكى له  وڵاتى خانه خوێدا ره نگ

.(ESCW : 2000,9 ) ده داته وه

و- گۆڕانكارى له  نرخه كان:
گۆڕانكارى له  نرخه كان هاوشێوه شى خه نجه رێكى دوو ده م كار له سه ر ژماره  و قه باره ى وه به رهێنانى راسته وخۆى
بیانى ده كات له  وڵاتى میوانداردا،به جۆرێك هه ركاتێك نرخى ئه و شمه ك و خزمه تگوزارییانه ى كه  وه ك كه ره سته ى خاو
به شدارى ده كه ن له  وه به رهێنانه كه  روو له  هه ڵكشان بكات ئه وا ئاماژه یه  بۆ به رزبوونه وه ى تێچووى گشتى
وه به رهێنانه كه  و پاڵ به  وه به رهێنه ره وه  ده نێت كه  وه به رهێنان كه مبكاته وه  یاخود نه یكات، له لایه كى دیكه وه  ئه گه ر
نرخى ئه و كاڵایانه  به رزببێته وه  كه  له  پرۆژه كانى وه به رهێنانى راسته وخۆی بیانیه وه  به رهه مهاتوون، ئه وا گوزارشته  بۆ
به رزبوونه وه ى ده ستكه وته كانى وه به رهێن و هانى ده دات كه  ژماره  و قه باره ى وه به رهێنانى بیانى له  وڵاتدا زیاتر بكات

(میلودی:2007 ،17).

ز- قه باره ى بازاڕى ده ڤه رى میواندار:
قه باره ى بازاڕ گوزارشت نیه  له  رووبه رى جوگرافی بازاڕى ئه و ناوچه یه ى وه به رهێنانى تێدا ده كرێت،به ڵكو گوزارشته  له 

قه باره ى خواست و خستنه روو له لایه ك و، تواناى پاره داركردنى بازاڕى وه به رهێنان له لایه كى دیكه وه یه .
ئه وه ى تایبه ته  به  قه باره ى خواست و خستنه ڕوو له  بازاڕدا هه تا قه باره ى خواست گه شه بكات و فراوان ببێت ئه وا
له به رامبه ردا ژماره  و قه باره ى وه به رهێنانى راسته وخۆى بیانیش روو له  زیادبوون ده كات، چونكه  وه به رهێنى بیانى
به رچاووى روونه  كه  ئه و به رهه مه ى ده یخاته ڕوو له و بازاڕه دا ساغ ده بێته وه و مه ترسی له سه ر پرۆژه كه ى ده ڕه وێته وه ، له 
وه به رهێنانیشدا هه ركاتێك مه ترسیه كان كه مبوونه وه ،ئه وا فراوانبوونى وه به رهێنان دێته كایه وه ، هاوكات ئه وه ى
تایبه ته  به  بازاڕى پاره داركردنى وه به رهێنانیشه  كه رتى بانكى و گواستنه وه و هێنانى سه رمایه ى نه ختینه یی و خێرایی
مامه ڵه  داراییه كان له خۆده گرێت،هه تا ئه م كه رته  چالاك بێت و بتوانێت له كاتى پێویستدا سیوله ى نه ختینه یی بۆ
وه به رهێنى بیانى ده سته به ر بكات،ئه وا كاریگه رى ئه رێنى له سه ر ژماره  و قه باره ى وه به رهێنانى راسته وخۆى بیانى له 

وڵاتى میوانداردا دروست ده كه ن( عبدالمجید: 2002، 4).

ح- ژێرخانى ئابوورى: 
یه كێك له  گرنگترین سیما دیاره كانى وڵاتى میواندار بۆ راكێشانى وه به رهێنانى راسته وخۆى بیانى ژێرخانى ئابووریه ،
ئه مه ش خۆى ده بینێته وه  له  شه قام و پرد و فرۆكه خانه و هۆیه كانى گواستنه وه و ...هتد، هه تا ئه م ژێرخانه  ئابوورییه 
له باربێت،ئه وا هانى وه به رهێنى بیانى ده دات كه  وه به رهێنانى راسته وخۆى بیانى له و وڵاته دا زیاتر و خێراتر بكه ن
،چونكه  له  ئه نجامى لاوازى ژێرخانى ئابوورى وڵاتى میوانداردا وێڕاى ئه وه ى له مپه ر له  گه یاندنى پێداویستیه كانى
پرۆژه كانى وه به رهێنان دروستده كات،هاوكات تێچووى گشتى پرۆژه كانى وه به رهێنان له سه ر وه به رهێنى بیانى
به رزده كاته وه  و به مه ش مه ترسی له سه ر ده ستكه وته  چاوه ڕوانكراوه كانى وه به رهێنى بیانى دروست ده بێت(النعمان

و الطحلأوی:2008، 10 - 11).

ك- ده ستى كارى لێوه شاوه و به كارهێنانى ته كنه لۆجیا:
وه به رهێنانى راسته وخۆى بیانى به رده وام چاوى له سه ر ئه و فاكته رانه یه  كه  پرۆسه كه ى خێتر ده كات و به رهه مدارى زۆر
ده بێت، بۆ ئه و مه به سته ش چاوى له سه ر ده ستى كارى شاره زاو لێوه شاوه یه  له گه ڵ ئاستى به كارهێنانى ته كنه لۆجیا
پێشكه وتوو له  وڵاته ى وه به رهێنانى تێدا ده كات، چونكه  له  نه بوونى ئه و دوو كارتێكه ره  سه ره ڕاى ئه وه ى پرۆسه كه ى
خاو ده كاته وه ، هاوكات تێچووه كانیشی روو له  هه ڵكشان ده كات و مه ترسی له سه ر ده ستكه وته  چاوه ڕوانكراوه كانى
دروست ده بێت، بۆیه  تیشك ده خاته  سه ر كرێكارى شاره زا و ته كنه لۆجیای پێشكه وتوو هه تا ده ستكه وتى

وه به رهێنانه كه ى مسۆگه ر بكات( العلمی: 2013، 35 و 94).

ل- سیاسه تى ئابوورى:  
به گشتى وه به رهێنانى راسته وخۆى بیانى ده ڕوانێته  سیاسه تى ئابورى ئه و وڵاته ى كه  ئامانجیه تى وه به رهێنانى تێدا
بكات،ئه گه ر ئه و وڵاته  سیاسه تێكى رۆشنى هه بوو كه  هاوته ریب بێت له گه ڵ سیاسه تى ئابوورى كۆمپانیه كه  و،
هاوكات سیاسه تى ئابوورى ئه و وڵاته  تواناى به ڕێوه بردن و كۆنتڕۆڵكردنى قه یرانه  ئابوورییه  چاوه ڕواننه كراوه كانى
هه بێت،ئه وا ده توانێت وه به رهێنانى راسته وخۆى بیانى تێدا ئه نجامبدات،له  گرنگترین ئه و خاڵانه شى كه له م بواره دا

چاودێرى ده كات: (المندلاوی:2004، 48)
- قه باره ى یه ده گى دراوى بیانیی

- كۆنتڕۆڵكردنى هه نارده و هاورده  له  سنوره كانى
- راستگۆیی له  په یڕه وكردنى سیاسه تى ئابوورى

- بوونى قاچاخچێتى و ئاستى گه نده ڵی 
دواى خستنه ڕووى ئه و (ده ) كارتێكه ره  ئابووریه ، له  ته وه ره كانى دیكه دا تیشك ده خه ینه  سه ر كاتێكه ره  (كارگێڕى و
یاسایی و سیاسى و كۆمه ڵاتییه كان)، كه  هیچیان كه مترنیه  له  كارتێكه ره  ئابوورییه كان و له  هه ندێ دۆخدا شوێنكاریان

له  كارتێكه ره  ئابوورییه كان زیاتره ،كه  ئه وانیش بریتین له  :

2- كارتێكه ره  كارگێڕییه كان:
ژینگه ى كارگێڕى وڵاتى میواندار رۆلێكى گه وره  ده گێڕێت له  هاندان بۆ وه به رهێنانى راسته وخۆى بیانیدا،توێژینه وه 
زانستیه كان ده ریان خستووه  كه  په یوه ندیه كى پێچه وانه  هه یه  له نێوان زیادبوونى رۆتینان له گه ڵ وه به رهێنانى
راسته وخۆی بیانیدا، به جۆرێك هه تا ئاستى بیرۆكراتى و رۆتینى كارگێڕى له  فه رمانگه  په یوه ندیداره كانى زیاد بكات له 
به رامبه ردا ئاستى وه به رهێنانى راسته وخۆى بیانى كه مده كات،له لایه كى دیكه وه  به رزبوونه وه ى ئاستى رۆتین له 
ژینگه ى كارگێڕى وڵاتى میوانداردا هۆكاره  بۆ سه رهه ڵدانى دیارده ى به رتیل و ساخته كارى بۆ راییكردنى مامه ڵه ى
وه به رهێنه ران، كه  ئه مه ش وه ك تێچوویه كى سه ربار ده چێته  سه ر تێچووى گشتى پرۆژه كان و كاریگه رى نه رێنى له سه ر

ده ستكه وته  چاوه ڕوانكراوه كانى وه به رهێن دروست ده بێت(علی:1989، 26).

3- كارتێكه ره  یاسیاییه كان:
یاسا كارپێكراوه كانی وه به رهێنان رۆڵێكى كاریگه ر ده بینن له سه ر وه به رهێنان به گشتى و وه به رهێنانى راسته وخۆى
بیانى به  تایبه تى،چونكه  وه به رهێنى بیانى به ر له  بڕیاردان له سه ر وه به رهێنان له  وڵاتى میوانداردا ده ڕوانێت بۆ
چوارچێوه یه كى یاسایی له  باركه  پارێزگارى له  سه رمایه كه ى و ئاستى قازانجه كانى بكات ئه وكات بڕیارى وه به رهێنان
ده دات، هه ر بۆیه  ئه و وڵاتانه ى كه  ئامانجیانه  سه رنجى وه به رهێنى بیانى راكێشن یاساگه لێك داده ڕێژن كه  دووربێت له 
ناڕۆشنى و ته فسیرى قوڵ، به ڵكو زۆر به  شه فافی په یوه ندیه كانى نێوان (كار و كرێكار و حكومه ت)ى له  چوارچێوه ى
به نده  یاساییه كان دیارى ده كه ن، هاوكات زه مینه ى یاسایی ده ڕه خسێنن بۆ كه رتى بانكى كه  له  خزمه ت وه به رهێناندا
بێت و سه رجه م له مپه ره كانى موڵكدارى و هاورده كردنى كاڵا و هه نارده كردنى قازانجه كانى وه به رهێنى بیانی له و
یاسایه دا لاده به ن هه تا دڵنیایی بده ن به  وه به رهێنى بیانى كه مه ترسی له سه ر نیه ، ده توانین بڵێین به گشتى یاساى
وه به رهێنان به جۆرێك داده ڕێژن كه  هاوسه نگى له  نێوان به رژوه ندیه كانى حكومه ت و وه به رهێنى بیانى تیادا

ده سته به ر كرابێت به بێ ئه وه ى هیچ لایه كیان له سه ر ئه وى دیكه یان مشه خۆربن (احمد :1998،16).

4- كارتێكه ره  سیاسیه كان:
له  كارتێكه ره  سیاسیه كان كه  كاریگه رى گه روه  له سه ر پرۆسه ى وه به رهێنانى بیانى دروست ده كات خۆى ده بینێته وه  له 
ئارامى سیاسى له و ده ڤه ره ى كه  وه به رهێنانى راسته وخۆى بیانى تێدا ئه نجامده درێت، كه  پێویسته  به جۆرێك بێت
دوربێت له  (شه ڕو پێكهه ڵپژان، خۆپیشاندان و مانگرتن ، په لامارى بنكه و دامه زراوه  حكومى و حزبیه كان...هتد)، كه 
هه موو ئه مانه  كاریگه رى خراپ له سه ر متمانه ى وه به رهێنى بیانى دروست ده كه ن به رامبه ر ئه و ناوچه یه ى كه  ده یه وێت
وه به رهێنانى تێدا بكات،چونكه  له  وه به رهێنانى راسته وخۆى بیانیدا میتۆدێك هه یه  كه  ده ڵێت "سه رمایه ى وه به رهێن
به  سروشتى خۆى ترسنۆكه  و له  شوێنێك ناخرێته گه ڕ كه  ئارامى سیاسى له  ژێر پرسیاردابێت"(جوارتینی و
استروب:1987، 592)، چونكه  نائارامى سیاسی كاریگه رى نه رێنى له سه ر پێشبینى وه به رهێنى بیانى بۆ
ده ستخستنى ده ستكه وتى ئابوورى دروست ده كات و خۆى له و جۆره  وه به رهێنانه  به دوور ده گرێت، توێژینه وه 
زانستیه كان ئه وه یان پشتڕاست كردووه ته وه  كه  نائارامی سیاسى به  ئه ندازه ى له  (0.25%)كاریگه رى له سه ر

كه مبوونه وه ى وه به رهێنانى بیانى و گه شه ى ئابوورى له  وڵاتى میوانداردا دروست ده كات(عطیه : 2000، 214).

5- كارتێكه ره  كۆمه ڵایه تییه كان:
به گشتى له م توێژینه وه یه دا كارتێكه ره  كۆمه ڵاتیه كان دابه شبوون به سه ر دوو ته وه ردا ئه وانیش:

أ- گه شه ى دانیشتوان:
زۆربوونى ژماره ى دانیشتوان رۆڵێكى گرنگ ده گێڕن له سه ر بڕیارى وه به رهێنى بیانى بۆ ئه نجامدانى پرۆژه كانى له 
وڵاتى میوانداردا،چونكه  گه شه كردنى ژماره ى دانیشتوان به واتا گه شه كردنى خواست له سه ر هه موو ئه و كاڵاو
پێداویستیانه ى كه  ژیانى رۆژانه ى مرۆڤه كانى له سه ر به نده (میلودی:2007 ،15)، له لایه كى دیكه وه  زۆرى ژماره ى
دانیشتوان به واتا زیادبوونى ده ستى كار، هه ربۆیه  وه به رهێنى بیانى كاتێك سه رنج له  وڵاتى میواندار ده دات كه 
ده ستى كارى زۆرى هه یه  به واتا كرێى كرێكاریش له  ئاستێكى نزمدایه ، به وه ش تێچووى گشتى پرۆژه ى وه به رهێنانى
راسته خۆى بیانى كه مده كات و له  به رامبه ردا ئاستى ده ستكه وته كانى پرۆژه كه ى روو له  هه ڵكشان ده كات، به مه ش
هانى وه به رهێنى بیانى ده دات كه  ژماره  و قه باره ى وه به رهێنانى راسته وخۆى بیانى له وڵاتى میوانداردا زیاتر

بكه ن(الوزنى و الرفاعى: 2009 ،182).

ب- خووه  باوه كانى ناوكرمه ڵگاو ئاستى رۆشنبیرى:
له گرنگترین فاكته ره كانى ناو كارتێكه ره  كۆمه ڵایه تیه كان خۆى ده بینێته وه  له  خووه  باوه كانى ناوكۆمه ڵگاو ئاستى

رۆشنبیرى هاوڵاتیان كه  رۆڵى به رچاویان هه یه  له  پرۆژه كانى وه به رهێنانى راسته وخۆى بیانیدا.
له  زۆرێك له  وڵاته  دواكه وتووه كاندا له  ئه نجامى نزمى ئاستى زانارى و رۆشنبیریانه وه  هه نووكه  كه مترین گرنگى به م
لایه نه  ئابوورییه  گرنگه  ده ده ن و هه موو تواناى وه به رهێنانیان له سه ر وه به رهێنانى ناوخۆیی خڕكردووه ته وه ،بێئاگا
له وه ى كه  ئه و داهاته ى ئابوورى و كۆمه ڵایه تى و زانستیه ى له  وه به رهێنانى راسته وخۆى بیانى ده ست كۆمه ڵگا

ده كه وێت چه ندان جار زیاتره  له وه ى كه  له  ناوخۆدا چاوه ڕوان ده كرێت ده ستیان بكه وێت(كنعان:2007 ، 10).
له لایه كى دیكه وه  زاڵبوونى خووه باوه كانى ناو ئه مجۆره  كۆمه ڵگایانه  له مپه رێكى دیكه یه  له به رده م وه به رهێنانى
راسته وخۆى بیانیدا كه  چه ندان شوێنى ستراتیجى به هۆى به پیرۆز سه یركردنى ناتوانرێت سودى ئابوورى
لێببینرێت،یاخود ساڵانه  چه ندان به رهه مى كشتوكاڵى و ئاژه ڵدارى له ناوده چن به هۆى حه رامكردنی چه ندان
پیشه سازییه وه ، یاخود هه نووكه  وه ك پێویست نه توانراوه  سوود له  ناوچه  گه شتیارییه كانى ئه و وڵاتانه  ببینرێت
به هۆى زاڵبوونى بیروباوه ڕێكى ئاینى دیاریكراوه وه  كه  هه موو ئه وانه ش رۆڵى به رچاویان بینیوه  له  كه مبوونه وه ى

قه باره ى وه به رهێنانى راسته وخۆى بیانى له و وڵاتانه دا(فیصل: 2013 ، 200- 201).

به گشتى دواى رونكردنه وه ى لایه نى تیۆرى توێژینه وه كه  و ده ستنیشانكردنى كارتێكه ره كانى سه ر وه به رهێنانى
راسته وخۆى بیانى له چه ندان ته وه ر و پۆلێنكارى جیاوازدا،له  به شى دواتردا ده چینه  سه ر لایه نى پراكتیكى توێژینه كه  و
واقعى وه به رهێنان و وه به رهێنانى راسته وخۆى بیانى له  هه رێمى كوردستان به گشتى و پارێزگاى سلێمانى شرۆڤه 

ده كه ین.

به شى دووه م: لایه نى پراكتیكى وه به رهێنان و وه به رهێنانى راستەوخۆی بیانى له  پارێزگاى
سلێمانى

له م به شه دا به  پشت به ستن به و داتا فه ڕمیانه ى ده ستكه وتووه  واقعى وه به رهێنان له  هه رێمى كوردستان به گشتى
و قه باره ى وه به رهێنانى راسته وخۆى بیانى و وه به رهێنانى هاوبه ش ده خرینه ڕوو له م ته وه رانه ى خواره وه دا: 

ته وه رى یه كه م: واقعى وه به رهێنان له  پارێزگاى سلێمانى
ته وه رى دووه م: واقعى وه به رهێنانى راسته وخۆى هاوبه ش له  پارێزگاى سلێمانى

ته وه رى سێهه م:واقعى وه به رهێنانى راسته وخۆى بیانى له  پارێزگاى سلێمانى
ته وه رى چواره م: پێوانه سازى كارتێكه ره كانى سه ر وه به رهێنانى راسته وخۆى بیانى له  پارێزگاى سلێمانى

ته وه رى یه كه م: واقعى وه به رهێنان له  پارێزگاى سلێمانى:

دواى ئه وه ى (ئه نجومه نى نیشتمانیی كوردستان-عێراق) له  دانیشتى رۆژى 4ى ته موزى(2006)یاساى ژماره (4)ى
ساڵى (2006)ى به  ناوى (یاساى وه به رهێنانى له  هه رێمى كوردستان - عێراق) په سه ندكرد، كابینه ى سلێمانى ئه و
كاتى حكومه تى هه رێم بۆ یه كه مینجار وه به رهێنانى خسته بوارى جێبه جێكردنه وه و وه ك یه كه مین پارێزگاى هه رێمیش
مۆڵه تى بنیادنانى بۆ پرۆژه ى وه به رهێنانى له  سنورى پارێزگاى سلێمانى*ده ركرد كه  بۆ (كۆمپانیاى به ڕێز)بوو له 
به روارى (15ى نۆڤه مبه رى 2006)به  گوژمه ى زیاتر له  (435)ملیۆن دۆلار له  بوارى سێكته رى نیشته جێبووندا.له و
ده مه وه  پارێزگاى سلێمانى ده ست و په نجه ى له گه ڵ پرۆسه ى وه به رهێناندا نه رم كردووه ، به ڵام ئه م زوو به گرنگى
زانینه ى پارێزگاى سلێمانى بۆ وه به رهێنان كارێكى واى نه كرد كه  ره نگدانه وه ى له  قه باره ى وه به رهێنادا بنه خشێنێ،

به ڵكو له  ئێستادا ئاستێكى لاوازى هه یه  وه ك له  خشته ى ژمار(1)دا دیاره :

* كه  ده ڵێن پارێزگاى سلێمانى هه ردوو ئیداره ى گه رمیان و راپه ڕین ده گرێته وه ،هه رچى هه ڵه بجه یه  هه تا ساڵى 2012
له سه ر حسابی پرۆژه كانى پارێزگاى سلێمانى هه ژماركراون ئه گه رچى له  2012ه وه  له  هه ڵه بجه  ته نها 7پرۆژه  مۆڵه تى

وه رگرتووه  كه  كۆى گشتى سه رمایه كه شى ته نها 44ملیۆن و 145هه زار و 867دۆلاربووه  و به شێكى زۆریشی ته واو
نه بووه .

* تێكڕاى گه شى ساڵانه ى لێكدراو له م یاسایه وه  وه رگیراوه : 100  × 1- 

خشته ى ژماره  (1)
وه به رهێنانى راسته وخۆ له  هه رێم و سنورى پارێزگاى سلێمانى له نێوان ساڵانى (2006 - 2024)

سه رچاوه : ئاماده كردنى توێژه ر به  پشت به ستن به  داتاكانى ده سته ى وه به رهێنانى كوردستان - سلێمانى

له  خشته ى ژماره  (1)ه وه  ده بینین كه  سه ره ڕى ئه وه ى ژماره ى پرۆژه كانى وه به رهێنان له ماوه ى توێژینه وه كه دا
(369)پرۆژه ى وه به رهێنانى له خۆگرتووه  و به  تێكڕاى گه شه ى ساڵانه ى لێكدراو (معدل النمو المركب) كه  ته نها
(16%)ى تۆماركردووه ،به ڵام به  به راورد به كۆى گشتى پرۆژه كانى وه به رهێنان له  هه رێم له  ئاستێكى نزمدایه  چونكه 
كۆى گشتى پرۆژه كان له  هه رێم گه یشتووه ته  (1313)پرۆژه ،هاوكات تێكڕاى گه شه ى ساڵانه ى لێكدراویش بۆ
پرۆژه كانى هه رێم زیاتر له  (24%)ى تۆماركردووه ،له لایه كى دیكه وه  كۆى گشتى قه باره ى سه رمایه ى به گه ڕخراو له 

پارێزگاى سلێمانى نزیكه ى (سێ هێنده و نیو كه متره ) له  چاو قه باره ى سه رمایه ى به گه ڕخراو له  هه رێمى كوردستاندا.
ئه وه ى جێگه ى سه رنجه  رێژه ى به شدارى (نسبه  المساهمه )ى سه رمایه ى وه به رهێنانى به گه ڕخراوى پارێزگاى سلێمانیه 
له  پێكهێنانى سه رمایه ى وه به رهێنانى به گه ڕخراوى هه رێمدا ته نها (27.3%)ى پێكهێناوه ،ئه مه ش له  ئه نجامى ئه وه ى
تێكڕاى گه شه ى ساڵانه ى لێكدراو (معدل النمو المركب) بۆ سه رمایه ى به گه ڕخراو له كۆتا ساڵه كانى توێژینه وه كه دا
گه یشتووه  به  (0.6% -) واتا له برى ئه وه ى سه رمایه ى وه به رهێنانى به گه ڕخراو به  هه مان ئاڕاسته ى گه شه ى ساڵانى
سه ره تا روو له  زیادبوون بكات به  پێچه وانه وه  رووى له  كه مبوونه وه  كردووه ، بۆ نمونه  له  ساڵى (2010) و ته نها دواى
چوار ساڵ له  ده ستپێكى وه به رهێنان قه باره ى سه رمایه  بۆ (19) پرۆژه  زیاتر له (ملیارێك و 721ملیۆن و 776هه زار)دۆلار
بووه ،به ڵام له  ساڵى (2024) و دواى تێپه ڕینى نۆزده  ساڵ له  ده ستپێكى وه به رهێنان قه باره ى سه رمایه  بۆ (29) پرۆژه 
ته نها (396ملیۆن و 699هه زار و 27)دۆلار بووه ،كه  ئه م سه رمایه  به گه ڕخراوه  له گه ڵ یه كه م ساڵى وه به رهێنانیشدا

به راورد بكه ین هێشتا نزیكه ى (42 ملیۆن)دۆلار كه متره .
هه رچى رێژه ى گۆڕانی ساڵانه ى سه رمایه  (نسبه  التغیر السنوى) له  سلێمانى ده بینین له  ساڵى (2018)دا ئاستى
پێوانه یی تۆماركردووه  و گه یشتووه  به  زیاتر(1250%) ئه وه ش له  ئه نجامى ئه وه ى له و ساڵه دا قه باره ى سه رمایه ى
به گه ڕخراو نزیكه ى (12)هێنده ى ساڵى (2017) بووه و پرۆژه كانیش له  (5)پرۆژه وه  هه ڵكشاوه  بۆ (11) پرۆژه ، به كۆى
گشتى رێژه ى گۆڕانی ساڵانه ى سه رمایه  (نسبه  التغیر السنوى) له  پارێزگاى سلێمانى بۆ سه رجه م ساڵانى
توێژینه وه كه  نزیكه ى (17%)ى تۆماركردووه ،كه  ئه مه ش به راورد به  (19) ساڵ وه به رهێنان له و پارێزگایه  له  ئاستیێكى

كه مدایه  كه  ده بوو به  گوێره ى ستانداره  ئابووریه كان زیاتر له (57%)*بووایە.
لێره دا بۆ ئه وه ى سه رنجى خوێنه ر به لاڕێدا نه برێت به وه ى به راوردى پرۆژه  و سه رمایه ى وه به رهێنانى سلێمانى به 
هه رێمى كوردستان شتێكى ئاساییه  و ده بێت كه متربێت! توێژینه وه كه  به راوردى پرۆژه  و سه رمایه ى وه به رهێنانى

پارێزگاى سلێمانى به  پارێزگاى هه ولێر ده كات وه ك له  خشته ى ژماره (2) خراوه ته ڕوو:

رێژه ى گۆڕانی ساڵانه  له  وڵاته  تازه پێگه یشتووه كاندا لە نێوان 3% بۆ 5%دایه  و ئه گه ر ساڵانه  له  3% گۆڕانى ساڵانه  رووى بدایه 
ده بوو به كۆى گشتى رێژه ى گۆڕانی ساڵانه ى سه رمایه ى وه به رهێنان(مجموع نسبه  التغیر السنوی) له  سلێمانى له  برى (%17)

نزیكه ى (57%) بووایه 

خشته ى ژماره  (2)
وه به رهێنانى راسته وخۆ له  سنورى پارێزگاى سلێمانى و هه ولێر له نێوان ساڵانى (2006 - 2024)

سه رچاوه : ئاماده كردنى توێژه ر به  پشت به ستن به  داتاكانى ده سته ى وه به رهێنانى كوردستان - سلێمانى

له خشته ى ژماره  (2) دا ده ركه وتووه  سه ره ڕاى ئه وه ى پرۆسه ى وه به رهێنان له  سنورى پارێزگاى هه ولێر له  دواى پارێزگاى
سلێمانى ده ستیپێكردووه ، به ڵام كۆى ژماره ى پرۆژه ى وه به رهێنان له  هه ولێر (584)پرۆژه ى تۆماركردووه  به  جیاوازى
(215) پرۆژه  له گه ڵ سلێمانیدا، هه روه ها كۆى گشتى سه رمایه ى وه به رهێنان له  پارێزگاى هه ولێر گه یشتووه ته وه 
(44ملیار و 817ملیۆن و 547هه زار و 810) دۆلار، ئه و ئاسته ش نزیكه ى (25ملیار و 266ملیۆن و 730هه زار) دۆلار
له چاو سه رمایه ى به گه ڕخراوى سلێمانى زیاتره  واتا (دوو هێنده و نیوه )،هه ر له  به رئه وه شه  كه  رێژه ى به شدارى
سه رمایه ى وه به رهێنانى به گه ڕخراوى له  پارێزگاى هه ولێر له  كۆى پێكهێنانى سه رمایه ى وه به رهێنانى به گه ڕخراوى

هه رێمدا (62.6%)ى تۆماركردووه  و سلێمانیش ته نها (%27.3).

ته وه رى دووه م: واقعى وه به رهێنانى راسته وخۆى هاوبه ش له  پارێزگاى سلێمانى:

له م ته وه ردا تیشك ده خه ینه  سه ر ژماره  و سه رمایه ى وه به رهێنانى راسته وخۆى هاوبه ش له  هه رێم به گشتى و
پارێزگاى سلێمانى به تایبه تى، دواتریش به راوردى ده كه ین به  پارێزگاى هه ولێر،هه تا بزانین ئه م شێوه یه ى دیكه ى

وه به رهێنان له  سلێمانى له چ ئاستێكدایه  بۆ ئه و مه به سته  سه رنجتان راده كێشین بۆ ئه م خشته یه ى خواره وه : 

خشته ى ژماره  (3)
وه به رهێنانى راسته وخۆى هاوبه ش له  هه رێم و سنورى پارێزگاى سلێمانى له نێوان ساڵانى (2006 - 2024)

سه رچاوه : ئاماده كردنى توێژه ر به  پشت به ستن به  داتاكانى ده سته ى وه به رهێنانى كوردستان - سلێمانى

له خشته ى ژماره  (3)دا ده ركه وتووه ،سه ره ڕاى ئه وه ى ژماره ى پرۆژه  وه به رهێنانه  هاوبه شه كانى سلێمانى
ته نها(7)پرۆژه یه  له كۆى (20)پرۆژه ى هاوبه شى هه رێم و رێژه ى (35%)ى پێكهێناوه ،هاوكات هه ولێر (13)پرۆژه ى
هه یه و رێژه ى (65%)ى كۆى گشتى ژماره ى پرۆژه  هاوبه شه كانى هه رێمى پێكهێناوه ، به ڵام قه باره ى سه رمایه ى پرۆژه 
هاوبه شه كانى سلێمانى(408ملیۆن و 534هه زار و 949)دۆلارى تۆماركردووه  له  كۆى گشتى سه رمایه ى
وه به رهێنانى هاوبه شى هه رێم كه  بڕه كه ى (720ملیۆن و 583هه زار و 622)دۆلاره ،به مه ش پارێزگاى سلێمانى
به رزترین ئاستى له  وه به رهێنانى راسته وخۆى هاوبه ش تۆماركردووه  كه  رێژه ى به شداری سه رمایه ى پرۆژه 
هاوبه شه كانى سلێمانى له  كۆى گشتى سه رمایه  هاوبه شه كانى هه رێم (65%)ى تۆماركردووه ،هه رچى پارێزگاى
هه ولێره  سه ره ڕى ئه وه ى له  (65%)ى كۆى گشتى ژماره ى پرۆژه  هاوبه شه كانى هه رێمى له  خۆگرتووه ، به ڵام قه باره ى
سه رمایه ى پرۆژه  هاوبه شه كانى هه ولێر (312ملیۆن و 48هه زار و 673)دۆلارى تۆماركردووه  له  كۆى گشتى
سه رمایه ى وه به رهێنانى هاوبه شى هه رێم، به م پێیه ش رێژه ى وه به رهێنانى راسته وخۆى هاوبه ش له  پارێزگاى
هه ولێر له  دواى پارێزگاى سلێمانیه وه یه و ته نها له  (35%)ى كۆى گشتى سه رمایه ى به گه ڕخراوى له  وه به رهێنانه 

راسته وخۆ هاوبه شه كانى هه رێم پێكهێناوه .

ئه وه ى جێگه ى سه رنجه  له  ماوه ى پێنج ساڵدا له  (2010-2015) به هۆى ئه و بارودۆخه  سیاسیه ى پارێزگاى سلێمانى
گرتبووه وه  هه ر له  خۆپیشاندانه كانى 17ى شوبات و رۆژانى دوایی،ململانێى سیاسى، ده ستپێكى بایكۆت و
راگرتنى ده وامى فه رمانگه كان...هتد،یه ك پرۆژه ى وه به رهێنانى راسته وخۆى هاوبه ش له  سنورى پارێزگاى سلێمانى
ئه نجامنه دراوه ،رونتر بڵێین یه ك سه رمایه دار و وه به رهێنى بیانى ئاماده نه بوون له گه ڵ سه رمایه دارو وه به رهێنى ناوخۆ
ته نها پرۆژه یه كیش ئه نجامبده ن، له به رامبه ردا له  سنورى پارێزگاى هه ولێر له  هه مان ماوه دا (3) پرۆژه ى وه به رهێنانى
راسته وخۆى هاوبه ش به  گوژمه ى نزیكه ى (80ملیۆن و 961هه زار) دۆلار ئه نجامدراوه .له لایه كى دیكه وه  له دواى
ده ستبه كاربوونى كابینه ى نۆیه م له  (10ى ته موزى 2019) و قۆرخكردنى ده سه ڵاته كانى مۆڵه ت پێدانى وه به رهێنان
له  ده سته ى وه به رهێنان له  هه ولێر، ده بینین له  ساڵانى (2020-2021) له  سنورى پارێزگاى هه ولێر مۆڵه ت به  (3)
پرۆژه ى وه به رهێنانى راسته وخۆى هاوبه شدراوه  به  گوژمه ى زیاتر له  (37ملیۆن و 380هه زار) دۆلار، له كاتێكدا له 
سنورى پارێزگاى سلێمانى له  ساڵى (2018)ه وه  هه تا ئێستا مۆڵه ت به  ته نها یه ك پرۆژه ى وه به رهێنانى راسته وخۆى

هاوبه ش نه دراوه .*

ته وه رى سێهه م:واقعى وه به رهێنانى راسته وخۆى بیانى له  پارێزگاى سلێمانى

وه به رهێنانى راسته وخۆى بیانى له  پارێزگاى سلێمانى به  خراپترین دۆخدا گوزره ى كردووه ، به  به ڵگه ى ئه وه ى كه  له 
ماوه ى (16) ساڵى سه ره تاى كاركردنى (ده سته ى وه به رهێنان - سلێمانى) دا ته نها پرۆژه یه كیش ئه نجامنه دراوه ،
هۆكاره كانیش زۆر و فره  ره هه ندن و له  به شى داهاتوودا كاریگه رى هۆكاره كان له سه ر ئه مجۆره ى وه به رهێنان
باسده كه ین، به ڵام ئه وه ى پێویسته  بگوترێت ئه وه یه : سه ره ڕاى ئه وه ى پرۆسه ى وه به رهێنان له  هه رێمى كوردستان له 
پارێزگاى سلێمانیه وه  به  پراكتیكى هاته  نێو فه رهه نه گى ئابووریمانه وه ، به ڵام له  (2006 - 2024) ته نها (دوو) پرۆژه ى
وه به رهێنانى راسته وخۆى بیانى له  سنورى پارێزگاى سلێمانى به  گوژمه ى (54ملیۆن و 723هه زار و 800) دۆلار
ئه نجامدراوه ، كه  ئه مه ش نزمترین ئاستى وه به رهێنانى راسته وخۆى بیانیه  به  به راورد به  تێكڕاى وه به رهێنانى

راسته وخۆى بیانى له  هه رێمى كوردستاندا هه روه ك له  خشته ى ژماره  (4)دا خراوه ته ڕوو:

* له  پرۆسه ى گه ڕان به دواى داتاو زانیارییه كانى تایبه ت به  وه به رهێنانى راسته وخۆى هاوبه ش له  هه رێمى كوردستان تێبینى ئه وه  ده كه یت
جگه  له  ناوه ندى هه ولێر كه  13 پرۆژه  و ناوه ندى سلێمانى كه  7 پرۆژه  ئه نجامدراوه ،له  ته واوى پارێز و ئیداره  سه ربه خۆكانى دیكه دا وه به رهێنانى

راسته وخۆى هاوبه ش ئه نجامنه دراوه ، كه  ئه مه ش هۆكاره  بۆ دروست بوونى چه ندان قه یرانى وه ك بێكارى و به گه ڕنه خستنى سه رچاوه 
ئابووریه كانى ئه و ناوچانه  و چڕبوونه وه ى دانیشتوان له  سه نته رى سلێمانى هه ولێردا.

* كۆى گشتى پرۆژه كانى وه به رهێنانى راسته وخۆى بیانى له هه رێم بۆیه  39 پرۆژه یه  چونكه  جگه  له  36 پرۆژه كه ى هه ولێر و 2 پرۆژه كه ى
سلێمانى،له  ساڵى 2023دا یه ك پرۆژه ى وه به رهێنانى راسته وخۆى بیانى له  دهۆك به  گوژمه ى (2ملیۆن و 435هه زار و 721) دۆلار

ئه نجامدراوه .

خشته ى ژماره  (4)
وه به رهێنان راسته وخۆى بیانى له  هه رێم و پارێزگاى سلێمانى له نێوان ساڵانى (2006 - 2024)

له  خشته ى ژماره  (4) دا ده ركه وتووه  كه  ژماره ى پرۆژه  و قه باره ى سه رمایه ى وه به رهێنانى راسته وخۆى بیانى له  پارێزگاى
سلێمانى له  نزمترین ئاستدایه ،به جۆرێك له  ماوه ى (19) ساڵى رابردوودا ته نها (2) پرۆژه ى وه به رهێنانى بیانى له 
سنورى پارێزگاى سلێمانى ئه نجامدراوه  به  گوژمه ى (54ملیۆن و 723هه زار و 800)دۆلار، كه  ئه گه ر ئه م ژمارانه  به راورد
بكه ین به  كۆى گشتى پرۆژه كانى وه به رهێنانى راسته وخۆى بیانى له  هه رێمى كوردستان شۆك ئامێزه ، چونكه  رێژه ى
به شداری پرۆژه كانى وه به رهێنانى راسته وخۆى بیانى سلێمانى له  كۆى گشتى پرۆژه كانى وه به رهێنانى
راسته وخۆى بیانى هه رێم ته نها (5.12%)ى پرۆژه كانى پێكهێناوه ، هاوكات قه باره ى سه رمایه ى به گه ڕخراویش له م
بواره دا هێنده  كه مه  مایه ى هه ڵوه سته  له سه ركردنه ،به جۆرێك رێژه ى به شداری سه رمایه ى وه به رهێنانى راسته وخۆى
بیانى سلێمانی له  كۆى گشتى سه رمایه ى وه به رهێنانى راسته وخۆى بیانى هه رێم له  هه زاردا پێنجه  (0.5%). پرسیاره 
جه وهه ریه كه  ئه وه یه ،"ئایا له (94%)ه كه ى دیكه ى پرۆژه كانى وه به رهێنانى راسته وخۆى بیانى و له  (99.5%)ه كه ى

سه رمایه  بیانیه كان له كوێن؟" وه ڵامه كه ى له  خشته ى ژماره  (5) دا ده بینین

سه رچاوه : ئاماده كردنى توێژه ر به  پشت به ستن به  داتاكانى ده سته ى وه به رهێنانى كوردستان - سلێمانى

خشته ى ژماره  (4)
وه به رهێنان راسته وخۆى بیانى له  هه رێم و پارێزگاى سلێمانى له نێوان ساڵانى (2006 - 2024)

سه رچاوه : ئاماده كردنى توێژه ر به  پشت به ستن به  داتاكانى ده سته ى وه به رهێنانى كوردستان - سلێمانى

له  خشته ى ژماره (5)دا ده ركه وتووه  كه  ژماره ى پرۆژه ى وه به رهێنانى بیانى و سه رمایه كه ى له  سنورى پارێزگاى
سلێمانى به راورد به  پارێزگاى هه ولێر كه مترین ئاستى تۆماركردووه ، له  ماوه ى ساڵانى (2006 - 2024) ته نها (2)
پرۆژه ى وه به رهێنانى بیانى له  سنورى پارێزگاى سلێمانى ئه نجامدراوه ،به ڵام له  سنورى پارێزگاى هه ولێر(36)پرۆژه یه  و
ئه و پرۆژه یه ى دیكه ش له  پارێزگاى دهۆك بووه ،هه ر بۆیه  رێژه ى به شداری پرۆژه كانى وه به رهێنانى راسته وخۆى بیانى
سلێمانى له  كۆى گشتى پرۆژه كانى وه به رهێنانى راسته وخۆى بیانى هه رێم ته نها(5.12%)ى كۆى گشتى پرۆژه كانه 

له كاتێكدا هه ولێر (94.7%)ى پێكهێناوه .
سه باره ت به  قه باره ى سه رمایه ى به گه ڕخراوى وه به رهێنانى راسته وخۆى بیانیش كه  خاڵى جه وهه رى ناو پرۆسه كه یه 
ده بینین له  سلێمانى به  گوژمه ى (54ملیۆن و 723هه زار و 800)دۆلار وه به رهێنانى راسته وخۆى بیانى كراوه ، به ڵام له 
هه ولێر به گوژمه ى (9ملیار و 550ملیۆن و 803هه زار و 720) وه به رهێنانى راسته وخۆى بیانى كراوه  ئه مه ش به  واتا
(174)هێنده و نیوى زیاترى سلێمانى سه رمایه ى بیانى له  هه ولێردا له  19 ساڵى رابردوو له م بواره دا خراوه ته گه ڕ، هه ر
له به ر ئه مه شه  رێژه ى به شداری سه رمایه ى وه به رهێنانى راسته وخۆى بیانى سلێمانی له  كۆى گشتى سه رمایه ى
وه به رهێنانى راسته وخۆى بیانى هه رێم له  هه زاردا پێنجه (0.5%)، به ڵام له  سنورى پارێزگاى هه ولێر رێژه ى به شداری
سه رمایه ى وه به رهێنانى راسته وخۆى بیانى له  كۆى گشتى سه رمایه ى وه به رهێنانى راسته وخۆى بیانى

هه رێم(99.4%) ى تۆماركردووه .
ئه نجامى ئه و شرۆڤه  ئابووریانه ى سه ره وه  پێمان ده ڵێن كه  هۆكارگه لێكى زۆر هه ن وه ك كارتێكه ر كاریگه ریان هه یه 
له سه ر وه به رهێنانى راسته وخۆى بیانى و پێویسته  له  رێگه ى به كارهێنانى كه ره سته  ئامارگیرییه كانه وه  پێوانه  سازى بۆ

بكه ین هه تا بزانین كام كارتێكه ر گوڕو كاریگه رى له سه ر وه به رهێنانى راسته وخۆى بیانی هه یه .

ته وه رى چواره م: پێوانه سازى كارتێكه ره كانى سه ر وه به رهێنانى راسته وخۆى بیانى له  پارێزگاى
سلێمانى

گومانى تێدانیه  كه  هۆكارگه لێكى زۆر هه ن كار له  نزمى ئاستى وه به رهێنانى راسته وخۆى بیانى له  پارێزگاى
سلێمانى ده كه ن،بۆ دۆزینه ى قه باره ى كارتێكه ران و ئاستى په یوه ندیان به و دۆخه وه ، توێژینه وه كه  پشتى به ستووه  به 
فۆڕمى راپرسی بۆ كۆمه ڵه ى دیاریكراو، سێ كۆمه ڵه ى ده ستنیشانكردووه  كه  شاره زاییان هه یه  له گه ڵ بڕگه كانى
توێژینه وه كه  ئه وانیش (وه به رهێنه ران و به ڵێنده ران و مامۆستایانى زانكۆ) ن.*   له  گرنگترین كارتێكه ره كانیش ئه مانه ن: 

1- كاریگه رى ژێرخانى ئابوورى پارێزگاى سلێمانى له سه ر كه مبوونه وه ى وه به رهێنانى
راسته وخۆى بیانى:

به گویره ى ئه و راپرسیه ى ئه نجامدراوه  خراپی رێگاوبان و پرد و شه قام و ...هتد كه  له  چوارچێوه ى ژێرخانى ئابوورى
پارێزگاى سلێماندایه  له  ئاستێكدایه  كه  بووه ته  له مپه ر له  به رده م هاتنى وه به رهێنه رى بیانى بۆ ئه نجامدانى

پرۆژه كانى،ئه نجامه كان به مجۆره ن:

وێنه ى ژماره  (1) كاریگه رى ژێرخانى ئابوورى سلێمانى له سه ر وه به رهێنانى راسته وخۆى بیانی

          سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

* تێبینى:
(1) فۆڕمه كه  له  ڕێى گوگڵ شیته وه  ئاڕاسته ى به شدار بووانكراوه .

(2)له  مامۆستایانى زانكۆ ته نها به شدارى به و به ڕێزانه  كراوه  كه  پسپۆڕى بوارى كارگێڕى و ئابوورین له  زانكۆكانى (سلێمانى و گه رمیان و
راپه ڕین)

(3) له  كۆى 134 فۆڕم نزیكه ى 31وه به رهێن و به ڵێنده  به شداریان له  راپرسیه كه دا كردووه و هه موویان جه ختیان له  پاراستنى ناویان ده كرده وه 
كه  ئه مه ش مایه ى هه ڵوه سته  له سه ركردنه !

له  وێنه ى ژماره (1)دا ده ركه وتووه  كه  (%49)ى به شداربووان خراپی ژێرخانى ئابوورى پارێزگاى سلێمانیان به 
كاریگه رییه كى(زۆر) له سه ر كه مى وه به رهێنانى راسته وخۆى بیانى له  قه ڵه مده ده ن،هاوكات له  (%22)ى یكه شیان به 
كاریگه رییه كى (زۆر زۆر)یان هه ژمار كردووه ،هاوكات له  پێوانه سازیدا ده ركه وتووه  ئه گه ر ئه م فاكته ره  به  ئه ندازه ى (%1)
خراپترببێت له به رامبه ردا (0.88%) قه باره ى وه به رهێنانى راسته وخۆى بیانى كه مبوونه وه  به خۆیه وه  ده بینێت بۆیه 

كارتێكه رێكى به هێزه و ده بێت به  هه ند وه ربگیرێت.

2- كاریگه رى ناڕۆشنى له  سیاسه تى ئابوورى پارێزگاى سلێمانى له سه ر كه مبوونه وه ى
وه به رهێنانى راسته وخۆى بیانى:

ناڕۆشنى سیاسه تى ئابوورى وه ك له  به شى یه كه مدا باسكرا خۆى ده بینێته وه  له  هاوته ریب نه بوونى ئه و سیاسه ته 
ئابووریه ى پراكتیزه كراوه  له  وه به رهێناندا له گه ڵ سیاسه تى ئابوورى وه به رهێنه ره  بیانیه كان، هه ر له  كۆنتڕۆڵنه كردنى
قه یرانه  ئابوورییه كان و ،لاوازى قه باره ى یه ده گى دراوى بیانیی و بوونى قاچاخچێتى و ئاستى گه نده ڵی...هتد،كه 

ئه نجامى راپرسیه كه  به مجۆره یه :

وێنه ى ژماره  (2) ناڕۆشنى سیاسه تى ئابوورى سلێمانى له سه ر وه به رهێنانى راسته وخۆى بیانی

          سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره (2)ده ركه وتووه  كه  له  (%61) ى به شداربووان ناڕۆشنى سیاسه تى ئابوورى پارێزگاى سلێمانیان به 
كاریگه رییه كى(زۆر) له سه ر كه مى وه به رهێنانى راسته وخۆى بیانى له  قه ڵه مداوه ،هاوكات له  (%19)ى دیكه شیان به 
كاریگه رییه كى (زۆر زۆر) هه ژماریان كردووه  له  سه ر كه مبوونه وه ى وه به رهێنانى راسته وخۆى بیانى، هاوكات له 
پێوانه سازیدا ده ركه وتووه  ئه گه ر ئه مفاكته ره  به  ئه ندازه ى (1%) به رزببێته وه  له به رامبه ردا (0.16%) قه باره ى وه به رهێنانى

راسته وخۆى بیانى كه مبوونه وه  به خۆیه وه  ده بینێت.

3- كاریگه رى رۆتیناتى ئیدارى له  پارێزگاى سلێمانى له سه ر كه مبوونه وه ى وه به رهێنانى
راسته وخۆى بیانى:

توێژینه وه  زانستیه كان ده ریان خستووه  كه  په یوه ندیه كى پێچه وانه  هه یه  له نێوان زیادبوونى رۆتینات له گه ڵ قه باره ى
وه به رهێنانى راسته وخۆی بیانیدا، هه تا ئاستى رۆتینى كارگێڕى له  فه رمانگه  په یوه ندیداره كان زیادببێت،له  ئاستى
وه به رهێنانى راسته وخۆى بیانى كه مده كات، ئه نجامى راپرسیه كه ش ئه م راستیه ى سه لماندووه  كه  ئه نجامه كه ى له 

وێنه ى ژماره  (3) دا خراوه ته ڕوو

وێنه ى ژماره  (3) كاریگه رى رۆتیناتى ئیدارى له سه ر وه به رهێنانى راسته وخۆى بیانی له  سلێمانى

          سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره  (3) دا ده ركه وتووه  كه  نزیكه ى له  (56%)ى به شداربووان ئه م كارتێكه ره  به  یه كێكى دیكه  له  هۆكاره كانى
كه مبوونى وه به رهێنانى راسته وخۆى بیانى له  پارێزگاى سلێمانى له  قه ڵه م ده ده ن،به جۆرێك له  (%31) به  هۆكارێكى
(زۆر) كاریگه ر و له  (%25) ى دیكه شیان بوونى رۆتینات به  هۆكارێكى (زۆر زۆر) كاریگه ر له سه ر كه مبوونه وه ى قه باره ى
وه به رهێنانى راسته وخۆى بیانى هه ژمارى ده كه ن، هاوكات له  پێوانه سازیدا ده ركه وتووه  ئه گه ر ئه مفاكته ره  به  ئه ندازه ى
(1%) به رزببێته وه  له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (%0.55)

كه مبوونه وه  به خۆیه وه  ده بینێت.

4- كاریگه رى هه موارنه كردنه وه ى یاسای وه به رهێنان له سه ر كه مبوونه وه ى وه به رهێنانى
راسته وخۆى بیانى له  سلێمانى:

سه ره ڕاى ئه وه ى پرسى هه مواركردنه وه ى یاساى وه به رهێنان له  خوله كانى رابردووى په ڕله مانى كوردستاندا چه ندین
جار قسه ى له  باره وه كرا كه  ئه وه ش ئاماژه یه  بۆ پێویستى هه مواركردنه وه ى،له  ئێستاشدا ده ره نجامى راپرسیه كه 

ئه وه مان بۆ دووپات ده كاته وه .

وێنه ى ژماره (4) كاریگه رى هه موارنه كردنه وه ى یاسای وه به رهێنان له سه ر وه به رهێنانى راسته وخۆى بیانی له 
سلێمانى

سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

      له  وێنه ى ژماره  (4) دا ده ركه وتووه  كه  زیاتر له  (80%)ى به شداربووان ئه م كارتێكه ره  به  یه كێكى دیكه  له  هۆكاره كانى
كه مبوونى وه به رهێنانى راسته وخۆى بیانى له  پارێزگاى سلێمانى له  قه ڵه م ده ده ن،به جۆرێك زیاتر له  (%67) به 
هۆكارێكى (زۆر) كاریگه ر و زیاتر له  (%13)ى دیكه شیان به  هۆكارێكى (زۆر زۆر) كاریگه ر له سه ر كه مبوونه وه ى قه باره ى
وه به رهێنانى راسته وخۆى بیانى هه ژمارى ده كه ن، هاوكات له  پێوانه سازیدا ده ركه وتووه  ئه گه ر ئه مفاكته ره  به  ئه ندازه ى
(1%) خراپ بێت له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (%0.86)

كه مبوونه وه  به خۆیه وه  ده بینێت.

5- كاریگه رى لاوازى رۆڵى بانكه كانى سلێمانى له سه ر كه مبوونه وه ى وه به رهێنانى راسته وخۆى
بیانى:

سه ره ڕاى ئه وه ى ژماریه كى به رچاو له  بانكى بازرگانى له ماوه ى توێژینه وه كه دا (2006-2024) له  سلێمانى
كراونه ته وه ،به ڵام هه نووكه  رۆڵى ئه و بانكانه  له  ئاستێكدانیه  كه  سه رنجى وه به رهێنى راسته وخۆى بیانى راكێشن
به وه ى مامه ڵه  دارایی و ئاڵوێره  داراییه كانیانى لێوه  ئه نجام بده ن، هاوكات زۆربه ى ئه و بانكانه ش یان لقی بانكه كانى
هه ولێرن یاخود قه باره ى سه رمایه یان ئه وه نده  كه مه  كه  وه به رهێنى بیانى ناتوانێت پشتیان پێببه ستێت،ده ره نجامى
راپرسیه كه  و كاریگه رى پێوانه سازییه كه ش ئه و راستیه ى سه لماندووه  كه  لاوازى رۆڵى بانكه كان گه وره ترین كاریگه ری

هه یه  له  كه مبوونه وه ى وه به رهێنانى راسته وخۆى بیانیدا هه روه ك له  وێنه ى ژماره (5)دا خراوه ته ڕوو.

وێنه ى ژماره (5) كاریگه رى لاوازى رۆڵى بانكه كان له سه ر وه به رهێنانى راسته وخۆى بیانی له  سلێمانى

          سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره (5)دا هاتووه  كه  نزیكه ى له (89%)ى به شداربووان ئه م كارتێكه ره  به  یه كێكى دیكه  له  هۆكاره كانى
كه مبوونى وه به رهێنانى راسته وخۆى بیانى له  پارێزگاى سلێمانى له  قه ڵه م ده ده ن،به جۆرێك زیاتر له  (%64) به 
هۆكارێكى(زۆر)كاریگه ر و زیاتر له  (%24)ى دیكه شیان به  هۆكارێكى (زۆر زۆر)كاریگه ر له سه ر كه مبوونه وه ى قه باره ى
وه به رهێنانى راسته وخۆى بیانى هه ژمارى ده كه ن، هاوكات له  پێوانه سازیدا ده ركه وتووه  ئه گه ر رۆڵى بانكه كان به 
ئه ندازه ى (1%) به  ئاڕاسته ى نه رێنى بڕوات له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى
به  ئه ندازه ى له  (13%) كه مبوونه وه  به خۆیه وه  ده بینێت،كه  ئه مه ش له  دواى كارتێكه رى قه باره ى بازاڕ به  دووه م

گه وره ترین قه باره ى كاریگه ریی هه ژمارده كرێت له سه ر ئه م پرسه .

6- كاریگه رى ناهاوسه نگى ئابوورى له سه ر كه مبوونه وه ى وه به رهێنانى راسته وخۆى بیانى له 
سلێمانى:

له  ئه نجامى ئه و بارودۆخه  داراییه ى كه له  (12)ساڵى رابردوودا هه رێمى كوردستانى گرتووه ته وه ،دۆخێكى ناهاوسه نگ
رووى له  ئابوورى هه رێم به گشتى و پارێزگاى سلێمانى به تایبه تى كردووه ،هۆكارى ئه وه ى كه  وایكردووه  له  سلێمانى
زیاتر خۆى بنه خشێنێ زۆرى ژماره ى دانیشتوان و كه مى پرۆژه كانى وه به رهێنانه ، كه  هه موو ئه وانه  كاریگه ری

دروستكردووه  له  كه مبوونه وه ى وه به رهێنانى راسته وخۆى بیانیدا هه روه ك له  وێنه ى ژماره (6)دا خراوه ته ڕوو.

وێنه ى ژماره (6) كاریگه رى ناهاوسه نگى ئابوورى له سه ر وه به رهێنانى راسته وخۆى بیانی له  سلێمانى

 سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره (6)دا ده ركه وتووه  كه  زیاتر له  (%65) به شداربووان ناهاوسه نگى ئابوورى به  هۆكارێكى(زۆر) كاریگه ر
له سه ر كه مبوونه وه ى وه به رهێنانى راسته وخۆى بیانى هه ژمارده كه ن،هاوكات نزیكه ى له  (%27)ى دیكه شیان به 
هۆكارێكى (زۆر زۆر)كاریگه ر له سه ر كه مبوونه وه ى قه باره ى وه به رهێنانى راسته وخۆى بیانى له پارێزگاى سلێماندا ناوى
ده به ن، هاوكات له  پێوانه سازیدا ده ركه وتووه  ئه گه ر ئه م فاكته ره  به  ئه ندازه ى (1%) به رزببێته وه  له به رامبه ردا قه باره ى

وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (0.87%) كه مبوونه وه  به خۆیه وه  ده بینێت.

7- كاریگه رى قه باره ى بازاڕ له سه ر كه مبوونه وه ى وه به رهێنانى راسته وخۆى بیانى له  سلێمانى:

قه باره ى بازاڕ گوزارشت نیه  له  رووبه رى جوگرافی،به ڵكو گوزارشته  له  قه باره ى خواست و خستنه روو له لایه ك و، تواناى
پاره داركردنى بازاڕى وه به رهێنان له لایه كى دیكه وه .ئه وه ى تایبه ته  به  قه باره ى خواست و خستنه ڕوو له  بازاڕى سلێمانیدا
هه نووكه  له و ئاسته دانیه  هه تا وه به رهێنى بیانى بێخه مبێت له وه ى به رهه مى پرۆژه كانى ساغ ده بێته وه ،هه رچى
تایبه ته  به  بازاڕى پاره داركردنى وه به رهێنانیش كه  خۆى ده بینێته وه  له  كه رتى بانكى و گواستنه وه و هێنانى سه رمایه  و
ئاڵوێرى دارایی، وه ك له  راپرسیه دا ده ركه وتووه  رۆڵیان زۆر لاوازه  له  هاندانى وه به رهێنانى راسته وخۆى بیانیدا،له 

وێنه ى ژماره  (7) دا زانیارى زیاتر خراوه ته ڕوو:

وێنه ى ژماره  (7) كاریگه رى بازاڕ له سه ر وه به رهێنانى راسته وخۆى بیانی له  سلێمانى

          سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره (7)دا ده ركه وتووه  كه  زیاتر له (%72)ى به شداربووان قه باره ى بازاڕى سلێمانى به  هۆكارێكى زۆر كاریگه ر
له سه ر كه مبوونه وه ى وه به رهێنانى راسته وخۆى بیانى هه ژمارده كه ن،هاوكات نزیكه ى له  (%12)ى دیكه شیان به 
هۆكارێكى (زۆر زۆر)كاریگه ر له سه ر كه مبوونه وه ى قه باره ى وه به رهێنانى راسته وخۆى بیانى هه ژمارى ده كه ن
له پارێزگاى سلێماندا، هاوكات له  پێوانه سازیدا ده ركه وتووه  ئه گه ر ئه م فاكته ره  به  ئه ندازه ى (1%) به  ئاڕاسته ى نه رێنى
بگۆڕێت له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (%18)
كه مبوونه وه  به خۆیه وه  ده بینێت،كه  ئه مه ش گه ورترین قه باره ى كاریگه رییه  به راورد به  سه رجه م كارتێكه ره كانى دیكه 

له سه ر وه به رهێنانى راسته وخۆى بیانى له  پارێزگاى سلێمانیدا.

8- كاریگه رى ده ستى كارى شاره زا له سه ر كه مبوونه وه ى وه به رهێنانى راسته وخۆى بیانى له 
سلێمانى:

بوونى ده ستى كارى شاره زا یه كێكى دیكه یه  له و هۆكارانه ى كه  كاریگه رى دروستده كات له سه ر قه باره ى وه به رهێنانى
راسته وخۆى بیانى، به ڵام ئه م كارتێكه  به هۆى به رزى ئاستى (كرێكار و فه رمانبه ر)ى ناو هێزى كارى سنورى پارێزگاى

سلێمانى رۆڵه كه یان زۆر كاریگه ر نیه ،وه ك له  وێنه ى ژماره  (8)یش خراوه ته وه ڕوو:

وێنه ى ژماره  (8) كاریگه رى بازاڕ له سه ر وه به رهێنانى راسته وخۆى بیانی له  سلێمانى

          سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره  (8) دا ده ركه وتووه  له  (%60)ى به شداربووان نه بوونى ده ستى كارى شاره زا به  هۆكارێكى مامناوه ند
له سه ر كه مبوونه وه ى وه به رهێنانى راسته وخۆى بیانى له پارێزگاى سلێماندا هه ژمارده كه ن، هاوكات له 
پێوانه سازیه كه شدا ده ركه وتووه  ئه گه رئه م فاكته ره  به  ئه ندازه ى (1%) به رزببێته وه  له به رامبه ردا قه باره ى وه به رهێنانى
راسته وخۆى بیانى له  پارێزگاى سلێمانى ته نها به  ئه ندازه ى له  (0.1%) كه مبوونه وه  به خۆیه وه  ده بینێت،ئه مه ش
نزمترین قه باره ى كاریگه رییه  به راورد سه رجه م كارتێكه ره كانى دیكه  له سه ر وه به رهێنانى راسته وخۆى بیانى له  پارێزگاى

سلێماندا.

9- كاریگه رى ناجێگیرى سیاسی له سه ر كه مبوونه وه ى وه به رهێنانى راسته وخۆى بیانى له   
سلێمانى:

پارێزگاى سلێمانى به وه  ناسراوه  كه  زۆر هه ستیاره  به رامبه ر هه ر رووداو پێشهاتێكى سیاسی، هه ر له به ر ئه وه شه  كه 
ژماره ى خۆپیشاندان و مانگرتن و پێكهه ڵپژانه كانى له ماوه ى (2006-2024)دا له  هه ر سێ پارێزگاكه ى دیكه  زیاتره ،ر
ه نگه  ئه مه  له  لایه كه وه  تایبه تمه ندى زیندوێتى ئه م پارێزگایه  بێت، به ڵام له لایه كى دیكه وه  هۆكاره  بۆ هه ڵاتنى
وه به رهێنى بیانى و هه ندێكجار وه به رهێنى ناخۆییش،چونكه  ئه سته مه  وه به رهێنێ سه رمایه ى خۆى له  ژینگه یه كدا

بخاته كار كه  به  هه ڵبه رز و دابه زی سیاسیدا گوزه ر بكات وێنه ى ژماره  (9) زانیارى زیاترى له خۆ گرتووه :

وێنه ى ژماره  (9) كاریگه رى ناجێگیرى سیاسی له سه ر وه به رهێنانى راسته وخۆى بیانی له  سلێمانى

سه رچاوه : ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره  (9) دا ده ركه وتووه  كه  زیاتر له  (%67) به شداربووان ناجێگیرى فه زاى سیاسی پارێزگاى سلێمانى به 
هۆكارێكى (زۆر زۆر) كاریگه ر له سه ر كه مبوونه وه ى وه به رهێنانى راسته وخۆى بیانى هه ژمارده كه ن، هاوكات له 
پێوانه سازیه كه شدا ده ركه وتووه  ئه گه ر ئه مفاكته ره  به  ئه ندازه ى (1%) به رزببێته وه  له به رامبه ردا قه باره ى وه به رهێنانى
راسته وخۆى بیانى له  پارێزگاى سلێمانى به  ئه ندازه ى له  (0.22%) كه مبوونه وه  به خۆیه وه  ده بینێت،شارێكى وه ك
سلێمانى كه  (11) ساڵه  بایكۆتى ناوبه ناو ده یگرێته وه و(91) خۆپیشاندانى ته نها بۆ شایسته داراییه كانى ئه نجامدابێت
و (182) به یاننامه ى ناره زایی له وباریه وه  ده ركردبێت،ده توانین بڵێین سه قامگیرى سیاسی له به رده م
پرسیاردایه ،ئه مه ش ئه و میتۆده مان بۆ پشت راستده كاته وه  كه  ده ڵێت "سه رمایه  ترسنۆكه  و خۆى له و ژینگانه ى

وه به رهێنان به دوور ده گرێت كه  به ناجێگیرى سیاسى ناسراون" 

10- كاریگه رى بۆردومان و گه مارۆى ئاسمانى له سه ر كه مبوونه وه ى وه به رهێنانى راسته وخۆى
بیانى له  سلێمانى:

بۆردومان و گه مارۆى ئاسمانى گه شته كانى فرۆكه خانه ى سلێمانى له لایه ن توركیا له لایه ك و، په لامارى بنكه  و
باره گاكانى هێزه  ئۆپۆزسیۆنه كانى ئێرانیش له لایه ن كۆمارى ئیسلامى ئێرانه وه  له لایه كى دیكه وه ،بوونه ته  هۆكارێكى
كاریگه ر له سه ر كه مبوونه وه ى قه باره ى وه به رهێنانى راسته وخۆى بیانى له  سنورى پارێزگاى سلێمانى،وێنه ى ژماره 

(10) زانیارى زیاترى له خۆ گرتووه :

وێنه ى ژماره  (10) كاریگه رى بۆردومان و گه رمارۆى ئاسمانى له سه ر وه به رهێنانى راسته وخۆى بیانی له  سلێمانى

سه رچاوه : ئاماده كردنى توێژه ر به  پشت به ستن ئه  نجامدانى راپرسی دیاریكراو

           له  وێنه ى ژماره  (10)دا ده ركه وتووه  كه  زیاتر له  (%83) به شداربووان بۆردومانى هه ردوو وڵاتى دراوسێى هه رێم
(توركیا و ئێران) له گه ڵ راگرتنى گه شته  ئاسمانییه كانى فرۆكه خانه ى سلێمانى له لایه ن توركیاوه ، به هۆكارێكى زۆر
كاریگه ر له سه ر كه مبوونه وه ى وه به رهێنانى راسته وخۆى بیانى هه ژمارده كه ن، به جۆرێك زیاتر له  (%43)ى به شداربوون
به  هۆكارێكى (زۆر زۆر) و له  (40%)ه كه ى دیكه شیان به  هۆكارێكى كاریگه رى (زۆر) له  قه ڵه مى ده ده ن،هاوكات له 
پێوانه سازیه كه شدا ده ركه وتووه  ئه گه رئه م فاكته ره  به  ئه ندازه ى (1%) زیادبكات له به رامبه ردا قه باره ى وه به رهێنانى

راسته وخۆى بیانى له  پارێزگاى سلێمانى به  ئه ندازه ى له  (0.51%) كه مده كات.

11- كاریگه رى هه ڵكه وته ى جوگرافی سلێمانى له سه ر كه مبوونه وه ى وه به رهێنانى راسته وخۆى
بیانى:

به هۆى ئه وه ى پارێزگاى سلێمانى له  رووى جوگرافیه وه  سنورێكى فراوانى له گه ڵ ئێراندا هه یه ، تائه ندازه یه ك
كاریگه رى له سه ر قه باره ى كه مبوونه وه ى وه به رهێنانى راسته وخۆى بیانى له و پارێزگایه دا دروستكردووه ،له به ر ئه وه ى
هه نووكه  بازاڕه كانى پارێزگاى سلێمانى سیخناخ بووه  به  كاڵاى ئێرانییه  كه  له  رووى نرخه وه  له چاو كاڵا هاورده كانى
دیكه دا هه رزانتره ، له لایه كى دیكه شه وه  تائێستا به شێك له  پارێزگاكانى عێراق به  سلێمانیشه وه  به  چه شنێك وێناكراوه 
كه  ده ره چه یه كن بۆ كه مكردنه وه ى فشارى گه مارۆ ئابووریه كانى سه ر ئێران، بۆیه  به  ئه ندازه یه كى مامناوه ند ئه م
فاكته ره  رۆڵى بینیوه  له  كه مكردنه وه ى وه به رهێنانى راسته وخۆى بیانى له  پاێزگاى سلێمانیدا،وێنه ى ژماره  (11) زانیارى

زیاترى له خۆ گرتووه 

وێنه ى ژماره (11) كاریگه رى هه ڵكه وته ى جوگرافی سلێمانى له سه ر وه به رهێنانى راسته وخۆى بیانی 

سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره (11)دا ده ركه وتووه  كه  زیاتر له  (%54)ى به شداربووان هه ڵكه وته ى سلێمانى كه  هاوسنوره  له گه ڵ ئێران
به  هۆكارێكى (مامناوه ند) له سه ر كه مبوونه وه ى وه به رهێنانى راسته وخۆى بیانى هه ژمارده كه ن، له به رامبه ردا زیاتر له 
(24%)ى دیكه شیان ئه م هه ڵكه وته یه  به  كارتێكه رێكى (كه م) له سه ر كه مبوونه وه ى قه باره ى وه به رهێنانى راسته وخۆى
بیانى ناوى ده به ن،هاوكات له  پێوانه سازیه كه شدا ده ركه وتووه  ئه گه رئه م فاكته ره  به  ئه ندازه ى (1%) كاریگه رى خۆى
بنوێنێت له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (%0.3)

كه مبوونه وه  به خۆیه وه  ده بینێت.

12- كاریگه رى میدیاكان له سه ر كه مبوونه وه ى وه به رهێنانى راسته وخۆى بیانى له  پارێزگاى
سلێمانى:

له  رۆژگارى ئه مڕۆدا به هۆى پێشكه وتنى ته كنه لۆجیاوه  كه  جیهان له  چوارچێوه ى ئامێرێكى گه یاندنى ناوده ستمان
بچوكبووه ته وه ، ناوه نده كانى راگه یاندن رۆڵێكى به رچاو ده گێڕن له  (خراپ یاخود باش) نیشاندانى هه ر ژینگه یه كى
وه به رهێناندا،له م نێوه نده شدا به شێك له  كه ناڵه  ئاسمانییه كان فۆكه سیان له سه ر پارێزگاى سلێمانیه  و ساناترین
دۆسیه ى رۆژ ده كه نه  رۆژه ڤى خۆیان،ئه مجۆره  كاركردنه یان به  به رنامه  یاخود بێئاگایی بێت كاریگه رى نه رێنى له سه ر
بڕیارى وه به رهێنانى بیانى دروست ده كات،چونكه  ئه و جۆره  كاركردنه  ئاماژه یه  بۆ ناجێگیرى ژینگه ى وه به رهێنانى

پارێزگاى سلێمانى،وێنه ى ژماره  (12) زانیارى زیاترى له خۆ گرتووه 

وێنه ى ژماره (12) كاریگه رى میدیاكان له سه ر وه به رهێنانى راسته وخۆى بیانی له  سلێمانى

سه رچاوه :ئاماده كردنى توێژه ر به  پشت به ستن ئه  نجامدانى راپرسی دیاریكراو

له  وێنه ى ژماره (12)دا ده ركه وتووه  له  (%44)ى به شداربووان خراپ وێناكردنى پارێزگاى سلێمانى له لایه ن میدیاكانه وه 
به  كاریگه رییه كى (زۆر) له سه ر كه مبوونه وه ى وه به رهێنانى راسته وخۆى بیانى هه ژمارده كه ن و ، هاوكات زیاتر له 
(13%)ى دیكه شیان ئه م كارتێكه ره  به  (زۆر زۆر) كاریگه ر له سه ر كه مبوونه وه ى قه باره ى وه به رهێنانى راسته وخۆى بیانى
ناوده به ن، هاوكات له  پێوانه سازیه كه شدا ده ركه وتووه  ئه گه رئه م فاكته ره  به  ئه ندازه ى (1%) به رزببێته وه  له به رامبه ردا
قه باره ى وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (0.19%) كه مبوونه وه  به خۆیه وه 
ده بینێت،چونكه  وه به رهێنى بیانى بۆ ئه وه ى ئاشنابێت به  ژینگه ى وه به رهێنانه كه ى سه ره تا له  رێگه ى میدیاكانه وه 
زانیارى كۆده كاته وه ،كاتێك میدیاى ئه و وڵاته  به شێوه یه كى نه رێنى پێناسه ى پارێزگاكانى خۆى ده كات هیچ
وه به رهێنێكى بیانى ئاماده یى ئه وه ى تیانیه  سه ركه شى به سه رمایه كه ى خۆیه وه  بكات و له و ژینگه یه دا وه به رهێنان

بكات.

ده رئه نجامه كان

له ژێر رۆشناى به شى دووه مى توێژینه وه كه دا چه ندان ده ره نجام گه ڵاڵه  بوون،لێره دا تیشك ده خه ینه سه ر گرنگترینیان:
1- ژماره ى پرۆژه كانى وه به رهێنانى راسته وخۆى بیانى له  پارێزگاى سلێمانى له  ئاستێكى زۆر نزمدایه  به جۆرێك رێژه ى

به شداری پرۆژه كانى سلێمانى له  كۆى گشتى پرۆژه  بیانیه كانى هه رێم نزیكه ى له  (5.3%)ى پیكهێناوه .
2- له رووى سه رمایه ى بیانى به گه ڕخراوه وه  پارێزگاى سلێمانى كه مترین رێژه ى به شداریكردنى هه یه  له  كۆى گشتى

سه رمایه ى پرۆژه كانى وه به رهێنانى راسته وخۆى بیانى له  هه رێمدا به جۆرێك ته نها له  (0.5%) له  خۆى گرتووه .
3- سه ره ڕاى ئه وه ى ژماره ى پرۆژه  وه به رهێنانه  هاوبه شه كانى سلێمانى ته نها(7)پرۆژه یه  له كۆى (20)پرۆژه ى
هاوبه شى هه رێم و رێژه ى (35%)ى پێكهێناوه ،به ڵام پارێزگاى سلێمانى به رزترین ئاستى له  سه رمایه ى وه به رهێنانى
راسته وخۆى هاوبه شدا تۆماركردووه  كه  رێژه ى به شداری سه رمایه ى پرۆژه  هاوبه شه كانى سلێمانى له  كۆى گشتى

سه رمایه  هاوبه شه كانى هه رێم (65%)ى تۆماركردووه .
4- له  پارێزگاى سلێمانیدا ژماره یه كى زۆر كارتێكه ر هۆكارن بۆ كه مبوونه وه ى وه به رهێنانى راسته وخۆى بیانى،به ڵام له 
گرنگترینیان قه باره ى بازاڕ و رۆڵى بانكه كانن،كه  له  پێوانه سازیدا ده ركه وتووه  ئه گه ر قه باره ى بازاڕ (خواست و
خستنه ڕوو) به  ئه ندازه ى (1%) كه مبكات له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى به 
ئه ندازه ى له  (18%) كه مبوونه وه  به خۆیه وه  ده بینێت،هه رچى بانكه كانیشه  ئه گه ر به  ئه ندازه ى (1%) به  ئاڕاسته ى نه رێنى
بڕوات له به رامبه ردا قه باره ى وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (13%) كه مبوونه وه 

به خۆیه وه  ده بینێت.
5- ناجێگیرى بارودۆخى سیاسی پارێزگاى سلێمانى هۆكارێكى كاریگه ره  له سه ر كه مبوونه وه ى وه به رهێنانى
راسته وخۆى بیانى،به جۆرێك ئه گه ر ئه مفاكته ره  به  ئه ندازه ى (1%) به رزببێته وه  له به رامبه ردا قه باره ى وه به رهێنانى

راسته وخۆى بیانى له  پارێزگاى سلێمانى به  ئه ندازه ى له  (0.22%) كه مده كات. 
6- بۆردومان و گه مارۆى سه رفرۆكه خانه ى سلێمانى هۆكارێكى دیكه ى كاریگه ره  له سه ر كه مبوونه وه ى وه به رهێنانى
راسته وخۆى بیانى له و پارێزگایه دا، به جۆرێك ئه گه ر ئه م فاكته ره  به  ئه ندازه ى (1%) زیادبكات له به رامبه ردا قه باره ى

وه به رهێنانى راسته وخۆى بیانى له  پارێزگاى سلێمانى به  ئه ندازه ى له  (0.51%) كه مبوونه وه  به خۆیه وه  ده بینێت.
7- ناهاوسه نگى ئابوورى و كۆنتڕۆڵنه كردنى قه یارانه كان هۆكارێكى دیكه ن بۆ كه مبوونه وه ى قه باره ى وه به رهێنانى
راسته وخۆى بیانى له  پارێزگاى سلێمانیدا، كه  كاریگه رییه كه ى له سه ر كه مبوونه وه ى وه به رهێنانى راسته وخۆى بیانى

له  پارێزگاى سلێمانى به  ئه ندازه ى له  (0.87%) كه م ده بێته وه .
8- هه موارنه كردنه وه ى یاساى وه به رهێنان به  یه كێكى دیكه  له  هۆكاره كانى كه مبوونى وه به رهێنانى راسته وخۆى
بیانى له  پارێزگاى سلێمانى داده نرێت،كه  قه باره ى كاریگه رییه كه ى له سه ر كه مبوونه وه ى وه به رهێنانى راسته وخۆى

بیانى به (0.86%) داده نرێت.
9- رۆتینى ئیدارى و په یڕه وكردنى بیرۆكراتى له  كاروبارى كارگێڕیدا هۆكارێكى كاریگه ره  له سه ر كه مبوونه وه ى

وه به رهێنانى راسته وخۆى بیانى له  پارێزگاى سلێمانیدا،كه  قه باره ى كاریگه رییه كه ى به (0.55%) داده نرێت.
10- خراپی ژێرخانى ئابوورى پارێزگاى سلێمانی هۆكارێكى دیكه ى كاریگه ره  له سه ر كه مبوونه وه ى وه به رهێنانى

راسته وخۆى بیانى له  سلێمانیدا و، قه باره ى كاریگه رییه كه ى به  له (0.88%) هه رژمار كراوه .
11- له  ئه نجامى به كارهێنانى به رنامه ى (R SOFTWARE) بۆ پێوانه سازیكردنى كارتێكه ره كانى سه ر كه مبوونه وه ى
وه به رهێنانى راسته وخۆى بیانى له  پارێزگاى سلێمانى ده ركه وتووه  كه  (R-SQUARE)ى مۆدیله كه مان گه یشتووه  به 
(P-VALUE)(0.938) كه  ئه مه ش به هێزى تواناى رونكردنه وه ى مۆدیله كه مان بۆ پشتڕاستده كاته وه ، هاوكات
STD.)  سه رجه جه م كارتێكه رانیش قبوڵكراون چونكه  به هاكه یان له  نێوان (0.000)بۆ (0.048)دایه ، هه رچى تایبه ته  به
ERROR) دووره  له  هه ڵه ی پێوانه سازى چونكه  به هاكه ى له  نێوان (0.003) بۆ (0.06) دایه  و به پێى پێوه ره  زانستیه كان

قبوڵكراوه .

پێشنیاره كان

له ژێر رۆشناى ئه و ده ره نجامانه ى كه  توێژینه وه كه  پێی گه یشتووه  گرنگترین پێشنیاره كان ده خه ینه ڕوو:
1- پێویسته  ژینگه یه كى له بار بۆ وه به رهێنان فه راهه مبكرێت كه  هه رسێ خاسیه تى (شه فافی و هه ماهه نگى و

بزاوتن)ى له  خۆگرتبێت.
2- هه رچى زووه  كاربكرێت له سه ر بنیادنانى ژێرخانێكى ئابوورى تۆكمه  هه ر له  نۆژه نكردنه وه ى شه قامه كان و

راكێشانى شه قامى نوێ و دروستكردنى به رزه  پرد و كه مكردنه وه ى قه ره باڵغی شه قامه كان.
3- ده سته به ركردنى هاوسه نگی سیاسی و ئیدارى بۆ پارێزگاى سلێمانى بۆ ئه وه ى وه به رهێنى بیانى سڵ نه كاته وه 

له  به گه ڕخستنى سه رمایه كه ى له  وه به رهێنانى راسته وخۆى بیانى له و پارێزگایه دا.
 4- كاربكرێت بۆ زیادكردنى ژماره ى پرۆژه كانى وه به رهێنانى راسته وخۆى بیانى له  پارێزگاى سلێمانى له  رێگه ى

پێشكه شكردنى زۆرترین ئاسانكارى ئیدارى و یاسایی.
5- دڵنیایی بدرێت به  وه به رهێنى بیانى له  پاراستنى سه رمایه  و پرۆژه كانى ئه ویش له  رێگه ى ره خساندنى ژینگه یه كى

هاوسه نگ له  رووى سیاسی و به رگرتن له  زۆرى خۆپیشاندان و مانگرتن و هه ڵكوتانه  سه ر سه رمایه داران.
6- به هێزكردنى رۆڵى كه رتى بانكى له  سنورى پارێزگاى سلێمانى له  رێگه ى فراوانكردنى مامه ڵه ى بانكى و
دروستكردنى متمانه  بۆیان له لایه ك و ، بانگێشت كردنى بانكه  گه روه كان بۆ كردنه وه ى لقى سه ره كیان له  سلێمانى

ئه نجامدانى ئاڵوێرى دارایی له لایه كى دیكه وه .
7- بوژانه وه ى بازاڕى سلێمانى فراوانكردنى قه باره ى بازاڕ (خواست و خستنه ڕوو) له  رێگه ى ئاسانكارى بۆ

سه رمایه داران و وه به رهێنه ران و كه مكردنه وه ى باج و ره سمه  جۆراوجۆره كان له سه ریان.
8- به كارهێنانى كه ناڵه  دیبلۆماتیه كان بۆ لابردنى گه مارۆى سه ر فڕۆكه خانه ى سلێمانى و كۆتایی هێنان به 

بۆردومانى هه ریه ك له  توركیا و ئێران.
9- كۆنتڕۆڵكردنى قه یارنه  ئابووریه كان له  پێش هه موویانه وه  قه یرانى مووچه  كه  شاهۆكارى له  ده ستده رچوونى
كۆنتڕۆڵى ئابوورى سلێمانیه  و سه رچاوه ى دروستكردنى ژینگه یه كى ناله باره  بۆ وه به رهێنانى راسته وخۆى بیانى،جا له 
رێگه ى به  هه رێمكردنى سه ربه خۆى ئه م ده ڤه ره  بێت یاخود له  رێگه ى (پرۆژه ى ته وتین)ى مووچه ى مووچه خۆرانى

سلێمانى بێت.
10- یاسای وه به رهێنان پێویستى به  هه موارنه كردنه وه یه ،ئه ویش به  جۆرێك بێت كه  ره چاوى جوگرافیاى سه رجه م
پارێزگاكانى هه رێم بكات،به واتا له  یاساكه دا ئاسانكارى زۆر بۆ وه به رهێنبكات كه  ده یه وێت له و شوێنانه  وه به رهێنان

بكات كه  هه نووكه  یه ك وه به رهێنانى راسته وخۆى بیانى تێدا ئه نجامنه دراوه  وه ك هه ردوو ئیداره ى گه رمیان و راپه ڕین.
11- پێویسته  كاربكرێت له سه ر ئه وه ى كه  ده زگاكانى راگه یاندن و رێكخراو دامه زاراوه  سه ربه خۆكان له  هه وڵى
ده رخستنى لایه نه  ئه رێنیه كانى پارێزگاى سلێمانى و ئه و بوارانه ى كه  وه به رهێن و سه رمایه دارى بیانى ده توانێت

وه به رهێنانى تێدا بكات و دووركه ونه وه  له  زه قكردنى حاڵه ته كان.
12- پێویسته  لایه نه  په یوه ندیداره كان و خه مخۆرانى پارێزگاى سلێمانى ئه م توێژینه وه یه و ده ره نجامه كانى به  هه ند
وه ربگرن،چونكه  له  نێو سه رجه م زانكۆ حكومیه كانى سنورى پارێزگاى سلێمانیدا ته نها توێژینه وه یه كه  كه به و جۆره 

رۆچووبێته  ناو هۆكاره كان و په یوه ندیان به  كه مبوونه وه ى وه به رهێنانى راسته وخۆى بیانی شیته ڵبكات.
13- پێویسته  له سه ر به رپرسانى ئیدارى سلێمانى كاربكه ن له سه ر راكێشانى سه رنجى سه رمایه داران و
وه به رهێنه رانى كه نداو،چونكه  سه ره ڕاى نزیكیان له  رووى جوگرافیه وه ،هاوكات له رووى كۆمه ڵایه تى و ئاینیشه وه  له 

كلتورى ژینگه ى پارێزگاى سلێمانیه وه  نزیكن.

